
MAWU TSƆA EƑE NƆNƆME
TƆXƐWO DEA DZESI EƉOKUI

 Ðeko wòlilim ɖeƒomevie be mekpɔ xɔñye, Joseph Boze, le
afima, eye metrɔ yi hewɔ ɤeyiɤi via ɖe ŋudɔ tsɔ na asie.

2 Mina be míake Mawu ƒe Nya la azɔ, ɖe Hebritɔwo, ta 1 tɔa me.
Medi be maxlẽ, eƒe akpaa ɖe, kpukpui 1 tɔa, 2 lia, kple 3 lia, bene
maɖe tanye aɖe le eme na zã sia.

Esime Mawu, ƒo nu na fofoawo le blemaŋɔli ɤeyiɤiwo to
nyagblɔɖilawo dzi zi geɖe le nya ƒomevi geɖewo me la,
Eƒo nu kple míawo hã le ŋkeke mamletɔ siawo me le Via me,

amesi wòɖo nuwo katã ƒe domenyila, amesi hã dzi wòto wɔ
xexeame;
Amesi le eƒe ŋutikɔkɔe ƒe keklẽ, kple eƒe mawunyenye ƒe

nɔnɔme, eye wòtsɔa eƒe ŋusẽ ƒe nya léa nuwo katã ɖe asi, eye
esi wòwu…ebɔbɔ nɔ anyi ɖe Gãnyenye ƒe nuɖusi me le dziƒo;

3 Mina míabɔbɔ ta azɔ hena gbedodoɖa. Ke azɔ le Eƒe Mawume
Nyinɔnɔ sia me, ne biabia ɖe le mia si si miedi be miana Eyama
nanya la, ɖe mialɔ̃ dzaa ko ado asi ɖe dzi, ke emae nye miaƒe
gbedodoɖabiabia la, be Mawu na…
4 Mía Fofo Dziƒoʋĩtɔ, míelia va Wò fiazikpui la gbɔ fifia, to xɔse me
le Vi Wò, Yesu Kristo ƒe Ŋkɔ dzi. Eye wona kakaɖedzi sia mí, bena,
“Ne míebia nane le Eƒe Ŋkɔ me la, ava me na mí.” Ke Wòe nya míaƒe
didiwo kple míaƒe hĩawo, eye Wòe do ŋugbe be Yeana mí nusiwo katã
hĩa mí la. Eyata, Fofo, míado gbe ɖa abe alesi Èfia mí ene bena, “Wò
Fiaɖuƒe nava. Wò lɔlɔñu nava me le anyigba dzi, sigbe alesi wòle le
Dziƒo ene.” Bena míaƒe gbedodoɖabiabia, fiẽ sia la, nanɔ Wò didi nu
be nànae, eye gomekpɔkpɔ siawo nava me na mí. Si ami na Nya la,
Aƒetɔ, eye egblɔlawo kple nyaselawo katã hã, eye na Gbɔgbɔ Kɔkɔe
nage ɖe eme dzro anye Nya la dziwɔla, fiẽ sia, le mía dome. Elabena
míebiae le Eƒe Ŋkɔ me. Amen.

Minɔ anyi.
5 Etsɔ ŋdi la, mese be, yee nye Nyanyuie Bliboa ƒe Asi Tsalawo ƒe
ŋdinuɖuɖu. Enuenu, ne woɖo nutometakpekpe la, gomekpɔkpɔ sua
asinye be maƒo nu le woƒe ŋdinuɖuƒea. Vaseɖe fifia la, eya koe nye
habɔbɔ ɖeka, si menye ɖoɖowɔha o, ke boŋ, hatsotso ɖeka si me me—

mele lae, nye Kristotɔ Asi Tsalawo. Ke azɔ la meƒoa nu ɖe wo nu, le
dukɔ vovowo me.
6 Azɔ, fiẽ sia la, míeka ɖe dzi be ƒuƒoƒo sia manye dzodzro
o. Meva mia gbɔ, kple ɖeɖiteameŋu, gbeme xexe, eye mexɔ
dzɔfitomebi, tso…
7 Megbɔ tso Tucson afisi kuɖiɖi le eye xexeame nyo, ke meva ɖo
afisia hã si xexeame nyo ke fafa sɔŋ li, ale wonye akpasaga blibo.
Nenye be tsia katã tsi mia gbɔ le afisia la, ne ɖe miate ŋu aɖoe ɖe
míagbɔ lɔƒo la, míada akpe. Gake miete ŋu le ewɔ ge o, eme kɔ ƒã.
8 Gake magblɔ nya ɖeka na mi, wodoa lo aɖe le afima. Nusiwo
katã le mía—mía—míagbɔ le Arizona la, míagbɔ ƒe atiwo, to ŋuwo
fũ. Nusianu to ŋu. Le esi ku ɖina la tae. Azɔ ne ati sue ma ke mie ɖe
afisia la, anyakpɔ kple aŋgba damawo. Mikpɔea, mekpɔ tsi o, eyatae
wòzu ŋu ɖo.
9 Eye esime hamea trɔ zu esi mekpɔ Agbe Tsi o la, eya hã, ƒu keŋ
heto ŋudza, eto ŋudza hele nusianu tɔm. Gake afisi Agbe tsiwo le
sisim le la, enana aŋgba kena wɔnɛ be woanɔ mumu, adama bɔlɔ, anɔ
kɔkɔe adze Mawu ŋu. Eyata Aƒetɔ Mawu nawu tsi mí, fiẽ sia dzro,
be míaganye ŋuwo o; ke boŋ míanye amagbe nyuiwo ale be ame
tramɔwo nanɔ anyi ɖe míaƒe ati la ƒe vɔvɔli te eye woakpɔ gbɔɖeme
na woƒe luʋɔwo.
10 Azɔ medi be matsɔ tanya, fiẽ sia, ne Aƒetɔ lɔ̃ la, ke mele mikrofoni
sue sia hem ɖe akɔme alesi ko mate ŋui, le esi gbe mele asinye o
la ta. Medi be, aɖe tso nuxexlẽ sia le Hebritɔwo 1:1 me la, medi be
matsɔ tanya be:Mawu Tsɔa Eƒe Nɔnɔme Tɔxɛwo Dea Dzesi Eɖokui. Agoo
magbugbɔ gblɔe ake, elabena menya be gbeɖiɖia me mekɔ le afisia
o. Mawu tsɔ Eƒe nɔnɔme tɔxɛwo dea dzesi Eɖokui.
11 Azɔ, nusianu kloe la wodea dzesiie kple eƒe nɔnɔme tɔxɛwo. Ke
Ŋɔŋlɔ ʋeea ɖewo le asinye le afisia siwo medi be…kple dzesidede,
siwo dzi matɔ asii. Azɔ, nu ɖesiaɖe ƒe nɔnɔme tɔxɛe dea dzesi
nusi wònye.
12 Azɔ, abe le dzɔdzɔmea katã me, zi geɖee la, wodea dzesi
seƒoƒowo, kple nɔnɔme tɔxɛ si le wo si. Ne woɖi wo nɔewo kakaka,
tso le ƒome ɖeka dzi ɖo bubu dzi la, nɔnɔme tɔxɛ si le seƒoƒo ma sie
ade dzesi seƒoƒo si wònye. Eye le gbemelãwo dome, zi geɖe la…
13 Me—menye adela. Ke ele be nànya nɔnɔme tɔxɛ siwo le lã si èle
ade damee la si, ne menye nenem o la ɣeaɖewoɣi woate ŋu able wò
vavã. Le kpɔɖeŋu me, abe Agakpedzi ƒe Agbo si le British Columbia
ɖaa ene. Menɔ Yukon ƒe anyime keleme si va yi, nɔvia ɖewo le afisia
fifia siwo nɔ anyi kplim, eye míenɔ ade dam.

14 Azɔ ne mènya vovototoa o la, ne èle agbo alo sẽ ƒe toƒe ɖiam la,
màte anya vovototo le wo dome o negbe ɖe ènye adela ɖaɖɛ. Elabena,
woɖea mɔtoƒe ɖeka ƒomevie; wotia kpo ne wole sisim. Ke ne èkpɔ eɖe
wòtɔ te ɖe adzɔge, eye eƒe ta le ɣaɣla la, tsyo, be—bebli hafi nàdze
sii vovototo le wo dome. Woƒe lolome sɔ kloe; eƒe atagba gbɔ, le ɤie,
abe sẽ tɔ tututu ene. Asesẽ ŋutɔ hafi nakpɔ wo ade dzesi. Gake eƒe
dzowoe ɖea dzesi nɔnɔme tɔxɛ si le esi, kpakple nenem dzoawo. Agbo
ƒe dzo xa to me gɔdɔ,̃ ke sẽ ya tɔ le biɖoo eye dzo suewo mie ɖe eŋu.
Eye nu bubue nye be, sẽ mele kɔkɔƒe ke nenema gbegbe yi ge, hafi
aɖu nu o.
15 Eye gawu avegbɔẽ, le azɔlizɔzɔ me, hã, nɔnɔme tɔxɛa ɖe le
avegbɔẽ, kple alẽ me, si wòle be nànya vovototo le wo dome, ne
èle to tame, elabena woa kple eve la wonɔna to kɔkɔwo dzi. Ele be
nànya vovototo le wo dome. Gake ne nade dzesi la, a—avegbɔẽ nɔ bu
tɔm ne ele zɔzɔm; ke, agbo ya tsɔa afɔwo ɖoa anyi alea, ne ele zɔzɔm.
Nɔnɔme tɔxɛ la le alesi wòɖea eƒe mɔtoƒee la me. Nàde dzesi wò adelã
la kple nɔnɔme tɔxɛ siwo le esi le alesi wòwɔna, kple alesi wòwɔa nue
la me, kple nusi wòɖuna, kple nusianu me. Eɖea dzesi eɖokui kple eƒe
nɔnɔme tɔxɛ. Eye èdzo flɔ le avo me, ne nàkpɔ nusi adzɔ ɖa, nàte ŋu
adze sii kple alesi wosinae. Nàte ŋu adze si lã vovovowo to nɔnɔme
tɔxɛ mawo dzi.
16 Azɔ ɖe miede dze sii kpɔa, nyemenya ne wole mia gbɔ le afisia alo
womeli o, ʋlẽ ŋutiɖiɖitɔwo; enyo, woƒe ŋkɔ ŋutɔŋutɔe nye atutsrɔe,
kple patiprɛ. Patiprɛ la lolome ɖeka kloe le eya kple ʋlẽ ŋutiɖiɖitɔa
si. Ke ne èkpɔ woa ame eve la le dzodzom la, woa kple eve la wonye
xevi ɖeka ƒomevi kloe. Ne màte ŋu akpɔ woƒe fu ƒe amadede o la,
wònye nelé ŋku ɖe wo ŋu ko la, nàte ŋu agblɔ esie nye ʋlẽ ŋutiɖiɖitɔa.
Patiprɛ dzona, ɖewo ɖewoe, le fli me tẽ. Gake ʋlẽ ŋutiɖiɖitɔ ya, ƒoa
eƒe aʋalawo; ne ele aʋalawo ƒom la, ayi anyi me agayi dzi me, ava
gɔme eye agayi dzi. Mikpɔea, esaa agba ʋĩĩ, nenema tɔgbe, ekema
nàte ŋu adze sii be emae nye ʋlẽ ŋutiɖiɖitɔa ƒe nɔnɔme tɔxɛ, alesi
wòdzonae.
17 Ne miade dzesi la te—tegli ne edo go, alesi wòdzoa yi dzie.
Ekema kpɔ ɖa ne tsiba me yele, afisi tegli ate ŋu anɔ, kple tɔ—kple
tɔtegli. Mi adelawo mienya numa. Tɔtegli kple tsibametegli la, wodea
dzesi wo ɖokuiwo kple alesi wodoa go kpakple alesi wodzonae.
Woɖea dzesi to nɔnɔme tɔxɛ si wotsɔ dzonae la me, kple xevi si
ƒomevi wonye la. Eyaŋuti, ne èse wo ŋkɔ ɖeɖe ko la, àte ŋu anya
esi ke wònye, alesi wòdo go, esi ke wònye, to nɔnɔme tɔxɛ si wotsɔ
dzoe la me.
18 Ele abe ŋutsu kple nyɔnu ene. Wo kple evea wonye amegbetɔwo,
gake nyɔnu ƒe nɔnɔme tɔxɛwo to vovo na ŋutsu tɔ. Menɔ nu xlẽm le

afii, ɤeyiɤia ɖe va yi, tso Salomo kple fianyɔnu la ŋu. Nyemete ŋu
trɔ va ɖe gbe ƒã nye Gbedeasi sue le afisia, na mi o, kuɖe Dziehee
fianyɔnu, si va kpɔ Salomo ɖa, hekpɔ eƒe dzimenyawonyanya ƒe
nunana ma. Menɔ nu xlẽm kuɖe esia ŋu, le afisia eteƒe medidi o, eye
wogblɔ, bena, “Adzototo siwo wotsɔ ɖo Salomo ŋku me la dometɔ
ɖeka, enye be, fianyɔnu sia tsɔ nyɔnu aɖe, alo nyɔnuwo, boŋue, hedo
awu na wo abe ŋutsu ene.”
19 Azɔ, numa nye dzro le ŋkeke mawo me, gake yee le tsiadzi,
egbe. Ke—ke mienya be numa menyo o. Biblia gblɔ be nyɔnu nagawɔ
nenema o. “Enye nunyɔñu na nyɔnu be wòado ŋutsuwu.” Eye Mawu
matrɔmatrɔ lae gblɔ nenema, ekema eyae nye nyateƒe.
20 Ale míekpɔ bena Solomo, kasia wonya kpɔ wo ko la, ena be
wozɔ alo wowɔ nane, eye enumake egblɔ bena, “Nyɔnuwo wonye.”
Mikpɔea, ete ŋu dze sii to nyɔnu ma ƒe nɔnɔme tɔxɛwo me, alesi wòzã
eɖokuie, bena nyɔnue ke menye ŋutsue o.
21 Eye nenema ke nu ɖesiaɖe kloe la, kpakple eƒe nɔnɔme tɔxɛwoe.
Egale tututu abe alesi ame geɖewo nye mia-wɔlawo, kple ɖusi-
wɔlawo ene. Woƒe nɔnɔme tɔxɛ la le alesi wowɔa nue la me. Nàte ŋu
agblɔe nenye ɖusi- alo mia-wɔla amea nye, to alesi wole wo ɖokuiwo
zãmee la me, alesie ɤesiaɤi ko la woado mia si alo ɖusi si ma ɖa.

Ke miɖo ŋku dzi be, Yesu tsɔ nane nenema tɔgbe, bena…
22 Asi eveawo la wonye ɖeka kloe…Wosɔ ɖekae. Deglefetsutete,
asibidetete ɖeka ƒomevi le wo si, asibide atɔ;̃ asivi, asifiafiasi, kple
bubuawo. Egale abe ɖusi si kple mia si ene woto asibide ɖeka
ƒomeviwo, le ɖoɖoa nu la, asi kekeme ɖeka wonye, wosɔ pɛpɛpɛ. Eye
nu ɖeka pɛ si li nye vovototo, le wo dome, enye be ɖeka nye mia eye
evelia nye ɖusi. Ema koe nye vovototo ɖeka si nàte ŋu agblɔ. Ðeka
nye mĩa, kemɛ nye ɖusi.
23 Eyata azɔ le ema me la, Yesu gblɔ be…ɖewohĩ magblɔ nya ɖe
de me le afisia. Yesu gblɔ, le Mateo 24, bena, “Nɔnɔme tɔxɛ siwo anɔ
Gbɔgbɔ la si woaɖi ɖeka ɖeƒomevie le ŋkeke mamleawo me, woate ɖe
wo nɔewo ŋu ale gbegbe bena aflu ametiatiawo gɔ̃ hã ne ele bɔbɔe.”
Mikpɔea, ɖeko woanɔ…
24 Wò tsɔ wò asiwo nàdoe ɖe ŋgɔ. Nakpɔ ɖa, ɖe made dzesi be, ɖeka
le wo dome ɖi evelia o mahã, le go sia go me, gake ɖeka le wo dome
nye mia eye evelia nye ɖusi.
25 Nenemae gbɔgbɔwo le le ŋkeke mamlea me. Woɖi ɖeka
ɖeƒomevie, gake dzesidenua ɖe le wo ŋu si dea dzesi wo. Ðeka le
teƒe, ke evelia mele teƒe o, eye woate ŋu atsɔ eƒe nɔnɔme tɔxɛwo
ade dze sii.

26 Woate ŋu ade dzesi Mawu ƒe Gbɔgbɔ to nɔnɔme tɔxɛ si le Esi
la me. Mikpɔea? Mawu ƒe Gbɔgbɔ, kple hamea ƒe gbɔgbɔ. Hame ƒe
gbɔgbɔ li, eye Mawu ƒe Gbɔgbɔ hã li si ke mele abe hame ƒe gbɔgbɔ
ene kura, koŋ o.

Kɔmahatsɔŋkɔ ƒe gbɔgbɔ li.
27 Dukɔa ƒe gbɔgbɔ li. Gbɔgbɔa ɖe li nye dukɔa tɔ. Dukɔ ɖesiaɖe,
esime mege ɖo la, ne èzɔ ge ɖe afima la, nakpɔ gbɔgbɔ si tovovo sã.
Meyi ɖe Finland, wonye ame nyuiwo, gake Finland ƒe gbɔgbɔ li. Meyi
keke Germania, Germania ƒe gbɔgbɔ li.
28 Le afisia eteƒe medidi o la, nye kple srɔñye mienɔ yiyim, le esime
míegale Indiana, anɔ ƒe evea ɖewo nye si, yina ɖe fiasegã sue aɖe me.
Megbɔ va aƒe me teti ko. Ehiã be míayi aɖaƒle nuɖuɖu. Eye le nye mɔ
dzi yina afima la, míe…Enye dzomeŋɔli, ate ŋu anye be miaxɔ edzi se
o, gake míekpɔ aƒenɔvia ɖe si do awu aɖe. Ke nua dziŋɔ ŋutɔ, me…
Ewɔm yaa. Me—megblɔ be, “Kpɔ afima ɖa, numa dziŋɔ ŋutɔ, nyɔnu
ma do awu aɖe.” Wo dome ame mamleawo do awu si me…medze na
nyɔnu o. Eye—eye wògblɔ be…megblɔ be, “Ã, emae nye Amerika ƒe
gbɔgbɔ sɔŋ, mikpɔea, Amerika ƒe gbɔgbɔ.”
29 Azɔ, Amerika ƒe gbɔgbɔ, enye…edze abe enye Kristo dukɔ ene,
gake dukɔ sia ƒe gbɔgbɔ menye Kristotɔ o. Amewo ate ŋu ayɔe be
Kristo dukɔ dzro, gake edidi tso esia gbɔ agbadroƒe milion, le nɔnɔme
tɔxɛ me. Eyata, nyɔnu sia la, megblɔ be…

Egblɔ be, “Enyo, ɖe míenye Amerikatɔwo oa?”
30 Mebe, megblɔ be, “Kpao. Ɖee míele afisia. Míaƒe du enye sia.
Míe—míe—míele eme. Míelɔñɛ. Enye dukɔ nyuitɔ wu le xexeame.
Ke, hã la, míenye Amerikatɔwo o.” Megblɔ be, “Wodzi mí tso Dziƒo.
Gbɔgbɔ Kɔkɔe la ɖi va, eye míenye Fiaɖuƒe aɖe me tɔwo. Esi metso
xexe sia me o.” Megblɔ, “Esiatae mía nɔvinyɔnuwo dona awu, ɖoa ɖa
legbe, womesisia nu ɖe mo o. Mikpɔea, nɔnome tɔxɛ si le wo si la ɖe
dzesi wo abe ‘kɔkɔenyenye na Aƒetɔ,’ tso Dziƒo.”
31 Eyaŋuti, míele Fiaɖuƒe aɖe dim. Míele Fia aɖe si gbɔna la dim
si ava xɔ Etɔwo yi Eƒe Fiaɖuƒe la me. Eye woɖea dzesi to woƒe—
woƒe nɔnɔme tɔxɛwo me, bena yewo ƒe kesinɔnuwo metso anyigba
sia dzi alo dukɔ sia me o. Etso dziƒo, le Ŋutikɔkɔe me. Eyata, woawo,
“Wole Dua ɖe dim Esi Tula kple Gɔmeɖoanyila nye Mawu.” Woɖe
dzesi keŋ.
32 Edzrom be ɖe gbe nanɔ asinye ne maɖe gbeƒã na mi fiẽ aɖe me.
Gake me—mele adzɔge le numa gbɔ. Azɔ, eɖe dzesi to eƒe nɔnɔme
tɔxɛwo me.
33 Míele kpɔɖeŋu nyuia ɖe kpɔm le afisia le Israel ŋɔli, esi woɖo
ŋugbedodo nyigba la dzi. Ke Mawu yɔ wo le Eƒe ŋugbedodo la nu.

Egblɔ na Abraham bena, Yele…eƒe dzidzimeviwo ava nɔ dzro dukɔ
sia me, hena ƒe alafa ene, eye emegbe Yeava ɖe wo kple asi gã sẽŋua
ɖe, eye woayi anyigba aɖe dzi, ɣemaɣi, si ŋugbe wodo, be notsi kple
anyitsi le sisim le dzi. Eye emegbe esime ŋugbedodo la ƒe ɤeyiɤi tu
aƒe la, Farao aɖe—aɖe va si medze si Yosef ƒe subɔsubɔdɔ gã si nɔ esi
le wo dome la o.
34 Eye, alea, Mawu fɔ nyagblɔɖila aɖe ɖe tsitre si ŋkɔ nye Mose. Eye
wofia nu ŋutsu ma le Egiptetɔwo ƒe nunya katã me. Ðikekea ɖeke
mele eme be enye ameŋkuta, dzeaɖaŋu, ame nyagbalẽ o, elabena
ete ŋu fiaa nunya Egiptetɔwo. Edze abe amesi dze—dze nyuie na
gaɖeɖeame.
35 Gake, miekpɔa, nusi míawo míeyɔna be gaɖeɖe, kple nusi Mawu
yɔna be gaɖeɖe la, vovototo le wo me.
36 Azɔ milé ŋku ɖe amesia kple eƒe nunyawɔwɔewo katã ŋuti. Enya
be wodzi ye be yeaɖe Israel viwo. Ke hã, kpakple eƒe sukudede katã
la, numa katã ko ŋuti wònya nu kuɖo, ke esi wònya be Mawu eƒe
ameyɔyɔ na dɔ la ƒe wɔwɔ la, exɔ eƒe nuwo katã…Exɔ eƒe Bachelor
of Art, kple eƒe Ph.D., kple LL. D., kple bubuawo. Eye wòyi afima be
yeaɖe Israel, ke ekpɔ gege blibo.
37 Azɔ mide dze sii, nua dze abe, eya si ƒe afɔ ɖeka le fiazikpui dzi
xoxo le Egipte, be wòazu Farao la, ale be wòate ŋu aɖe Israel viwo
emegbe ne eva zu Farao, elabena eyae ava nɔ—nɔ fiazikpuia dzi ɖe fia
yome. Gake, miele ekpɔm, bena, ne wowɔe nenema la, maɖe Mawu
ƒe nɔnɔme tɔxɛ la afia le gaɖeɖe Eƒe dukɔ la me o.
38 Egblɔ bena Yeaɖe wo. Yee “laɖe wo kple asi sesẽ,” menye Mose
kple aʋakɔ sesẽ o, ke boŋ Mawu kple asi sesẽ.
39 Míekpɔ bena nyagblɔɖila sia si dzo ɖanɔ gbedzi ƒe blaene sɔŋ.
Ƒe blaene Farao wɔ hafi de sukununya eme, eye Mawu hã wɔ ƒe
blaene heɖee ɖa le eme. Ale míekpɔ bena, gbeɖeka, esi eyama, nɔ
gbeadzi ƒe megbe la, edo go Aƒetɔ Mawu le ŋuve bibi aɖe me, le Dzo
Lilikpo ƒe nɔnɔme me si le ŋuve la me. Eye wobia tso esi be wòaɖe
eƒe atokotawo, bena, anyigba si dzi wòtsi tre ɖo la le kɔkɔe. Azɔ
mikpɔ ŋutsu nyui, srɔñu, desuku sia, si wònye tsã ɖa, milé ŋku ɖe eƒe
nɔnɔmewo ƒe tɔtrɔ ŋu emegbe esi wòdo go Mawu. Ewɔ nusie…
40 Ɣeaɖewoɤi Mawu wɔa nuwo le nɔnɔme gblɔe, maɖota me ale
gbegbe, le ŋutilãme susu gbɔ. Mide dzesi amea ɖe si kpɔ gege blibo;
esime Egipte ʋakɔa katã kple nusianu si le eŋu be wòawɔ Mawu ƒe
lɔlɔñu, hekpe ɖe eƒe sukununya katã ŋu, esime wòxɔ ƒe blaene, henɔ
ŋusẽ blibo me. Yee nye si, esime wòxɔ ƒe blaenyi, le ŋufɔke, kpakple
srɔã si ke ata me nɔ tedzisɔ dzi, lé vi ɖe ali, kpakple atizɔti ɖe asi me,
yina ɖe Egipte, dua xɔ ge. Miagblɔ be nukpɔkpɔ ma ɖi kokoe! Gake

ema nɔ Mawu ƒe nɔnɔme tɔxɛwo ɖem ɖe go fia, elabena Ekpɔ amea
ɖe si ate ŋu axɔ Eƒe Nya dzi se. Evɔ. Nusi le eme lae nye bena, ɖe
miate ŋu abu ame-ɖeka ƒe dudzidzedze ŋu kpɔ be eyina ɖe Egipte,
afisi, aʋakɔ blibo kpɔ gege lea? Gake nukae wònye? Eƒe nɔnɔme tɔxɛ
lae, eƒe ayemɔnuwo trɔ. Enɔ yiyim le Aƒetɔ la ƒe Ŋkɔ me, “MENYE
AMESI MENYE.” Nusi le eme lae nye bena, exɔ dua. Ewɔe, elabena
enɔ yiyim le Aƒetɔ la ƒe Ŋusẽ me.
41 Esi wòle mɔ dzi, hekplɔ Israel do goe yina ɖe ŋugbedodo nyigba
la dzi la, eva do go nɔviaŋutsu, nɔviaŋutsu kɔmahatsɔŋkɔ tɔ la, Moab.
Azɔ, Moab, le goa ɖeke me, womenye trɔs̃ubɔlawo o. Wonye Lot ƒe vi
nyɔnu ƒe viwo. Wo viwo dometɔ ɖekae mee—mee Moab do tso.
42 Azɔ, le afima la, medi be miade dzesi dukɔ eve siawo, vovototo
si le wo me. Le afii la Egipte, sue la, kaka, dukɔa ɖeke meli si gbɔ
woayi o, kplɔlawo, alo fia aɖeke, alo naneke, alo bubumewo ƒe ɖeke
menɔ wo dome o, dukɔ ko wonye nɔ mɔ dzi yina ŋugbedodo nyigba
aɖe dzi. Ke le afii la ele na wo be woato Moab nyigba dzi ayi. Ele
ŋugbedodo la ƒe mɔ dzi tututu.
43 Ke Moab, hã, wonye Yehowa dzixɔselawo, eye nyagblɔɖila
aɖe nɔwo si. Eye nyagblɔɖila le Israel hã si. Nyagblɔɖila le woa
kple eve si.
44 Ke azɔ mide dzesii be, wova ɖo teƒe aɖe afisi dukɔ wɔɖoɖo ma ƒe
nyagblɔɖila gbɔna be yeaƒo fi ade dukɔ evelia sia, elabena tsatsalawo
ko wonye, eye teƒe gobii aɖeke menɔ wo si woanɔ o. Ale wozɔ gbɔna.

Ke milé ŋku ɖe nyagblɔɖila eve mawo ŋu: Ne woaƒo nu le
kpeɖodzi nyuie ƒe gɔmeɖoanyi nu la, woa kple eve wosɔ gbe tututu.
Elabena, mide dzesii, Bileam, bishɔf la, gblɔ nɛ bena, “Azɔ, tu
vɔsamlekpui adre nam.”
45 Adre enye Mawu ƒe nunuwuwu ƒe nɔmba, si le Hamea
ƒe Agbenɔɤi Adreawo teƒe, xexeme wɔwɔ ŋkeke adreawo, kple
bubuawo. Azɔ mide dzesii, adre, Mawu wu nu le adre me.
46 “Vɔsamlekpui adre, eye le vɔsamlekpui ɖesiaɖe dzi la tsɔ nyi—
nyitsu ɖeka da ɖee.” Azɔ vɔsamlekpui ɖeka ma tututue le wo si ɖe
le Israel ƒe asaɖa me le afima. Woawoe ma le afii le Israel, kple
vɔsamlekpui ɖeka ma si le wo si le afima; kpakple vɔsasa ɖeka ma,
nyitsu kple nyitsu; nyagblɔɖila kple nyagblɔɖila. Dukɔ eve, siwo
to vovo.
47 Kpɔɖeŋu deblibo aɖe le ŋkeke si me míele agbe le la ŋu, ne ɖe
míakpɔ ɤeyiɤi age ɖe me. Mide dzesi, Mawu le nusia wɔm le lododo
me, bene míakpɔ, kpɔdzidze la.
48 Azɔ, gawu la, Bileam bia agbo ɖeka ɖe vɔsamlekpui ɖesiaɖe dzi.
Ema le nu ƒom tso eƒe xɔse ɖe Mesia si gbɔna la dzi. Agbo, alẽ tsua,

eyae nye vɔsa ma ke wowɔ le wo gbɔ le Israel; wo gbɔ le Israel ƒe
asaɖa me, le afii…le Moab. Nu…Le gɔmeɖoɖoanyi nu la, wo kple eve
la sɔ gbe, gake, mide dzesii, le gɔmeɖoɖoanyi nu le nufiafia mee.
49 Gake nyagblɔɖila ɖeka le balia me le Israel ƒe asaɖa me si ɖo
Mawu ƒe nɔnɔmewo kple Mawu ƒe Nya. Eya nɔ anyi kple Mawu ƒe
ŋugbedodo na agbenɔɤi ma, elabena enɔ mɔ dzi yina ŋugbedodo
nyigba la dzi. Mikpɔea?
50 Azɔ, akpa si kuɖe gɔmeɖoɖoanyi ŋu la, Bileam, Balak hã ate ŋu
aɖe dzesi abe Mose ene.
51 Gakea, miele ekpɔma, Mose, si nye Mawu ƒe nyagblɔɖila nyuitɔ
la, menye akpa si kuɖe gɔmeɖoɖoanyi ŋu la koe le esi o, ke boŋ Mawu
ƒe dzesidedeame hã. Mikpɔea, enɔ dɔdeasi ƒe fli me, nusi tututu ƒe
ŋugbe wodo na agbenɔɤi ma; menye na Noa ƒe agbenɔɤi o, ke na
ɤemaɤi ƒe agbenɔɤi. “Makplɔ mi yi anyigba si dzi notsi kple anyitsi
le sisim le.” Wonɔ mɔ dzi yina, eye wode dzesi Israel kpakple woƒe
nyagblɔɖila, Mose, kple agbenɔɤi ma ƒe Gbedeasi la. Mawu ƒe nɔnɔme
tɔxɛwo ɖe dzesi le Mose me. Dzo Lilikpo aɖe dze eyome. Avulélé le
ye hã si le dɔwɔwɔ me; menɔ nu ƒom tso eŋu ko o, ke boŋ enɔ esi le
dɔwɔwɔ me. Menye nusi lava nɔ anyi o; nusi li fifia!
52 Mide dzesii be, akɔbli da le esi si wodo ɖe dzi na dukɔa ƒe
dɔlélewo kple lãmegblẽamewo, ekema Mose nɔa Mawume dɔyɔyɔ
ŋudɔ wɔm. Avuléle le esi, akɔbli da la hã, si nye kpɔɖeŋufiafia
be Mawu le asaɖa la me, eye dukɔa kpɔa akɔbli da la dzi eye
woxɔa dɔyɔyɔ.
53 Agakpe si woƒo la hã nɔ esi si dze eyome. Eye ema nɔ dzesi
dem Mawu, be ana Agbe Tsi la nanɔ wo dome ɖaa, dzidzɔkpɔkpɔ
kple xɔxɔkpɔkpɔ, bena womatsrɔ̃ o ke boŋ woakpɔ Agbe mavɔ. Enye
kpɔɖeŋu na…Agakpe ma si woƒo le gbeadzi la nye kpɔɖeŋu na Kristo
si woƒo la.
54 Emegbe la, wonɔ mɔ dzi yina ŋugbedodo la me. Ema ganye
dzesidede bubu, si fia Mawu ƒe nɔnɔme tɔxɛ. Meka alesi gbegbe ame
kemɛ sɔ ɖe gɔmeɖoɖoanyi nu kple Nya la o; gɔmeɖoɖoanyinuwɔwɔ
le esi, kpe ɖe dzesidede la, kpakple Mawu ƒe nɔnɔme tɔxɛ si le wo
dome la ŋu. Mawu de dzesi Eɖokui. Nyagblɔɖila eve, eveawo nye
nyagblɔɖilawo, eveawoa le gɔmeɖoɖoanyi nu; gake Mawu de dzesi
Eƒe nɔnɔme tɔxɛwo le Mose me, elabena nɔnɔme tɔxɛ siwo le Mawu
si le egbɔ.
55 Azɔ, ake, Mawu ƒe nɔnɔme tɔxɛwo nyea nukunu kokoko, elabena
Enye nukunu. Mawu nye nukunu. Enye numamãme, kokoko, na
ŋkeke ma ƒe ame hahooa ƒe susuɖeɖe. Mienya nenema. Mawu

trɔa yevutɔkusi la buna kokoko, na kɔ—na kɔnyinyi hatsotsowo le
agbenɔɤi ɖesiaɖe si va yi kpɔ la me.
56 Ke meva me zi ɖeka hã kpɔ be amea ɖe alo ame hatsotso aɖe
wɔ ɖoɖo le gbedeasia ɖe ŋu o negbe ɖee woku woƒo te ɖe nuƒoteti
dzi, eye womegafɔ kpɔ gbeɖe o. Ŋutinya ɖeke meli o. Lutheranwo,
Presbiterianwo, Metodistetɔwo, Baptistetɔwo, Pentekosteawo, kple
bubuawo, megafɔ kpɔ gbeɖe, esime woɖawɔe Wòzu habɔbɔ.

Mawu wɔa dɔ kple amewo ɖekaɖeka.
57 Mide dzesi be, numamame Wònye na alesi amewo susuna.
Mikpɔea, míegea ɖe zɔɖeɖe aɖe me, eye wòle be míaxɔ Edzi se le
mɔ sia nu. Eye emegbe Mawu vana kple Eƒe Nya si ŋugbe Wòdo,
hedea dzesi Eɖokui le Nya ma me. Hatsotso sia mate ŋu ayi Kplii o,
elabena mexɔ Edzi se o. Mikpɔea, elã eɖokui ƒugbe le Eŋu.
58 Abe Yosef ene, enye Dawid vi, kple ame nyuia ɖe, Yosef Maria
srɔŋ̃utsu. Enye ame nyuia ɖe, eye ɖikeke mele eme be exlẽna Biblia
o, si nye agbalẽŋɔŋlɔwo, atraɖie, elabena…henɔ mɔ kpɔm na Mesia
ƒe vava, eye godoo la enya nusi Ŋɔŋlɔ la gblɔ be ava va me la. Yesaya
gblɔe be, “Ðetugbui leaƒe afɔ fu.”
59 Enyo, azɔ, enɔ zɔzɔm kple ɖetugbui sue sia, Maria, si ɖewo axɔ
abe ƒe wuienyi ene mahĩ, eye ɖewo la eya tsi wui vie. Eye esime woɖe
adzɔgbe be woaɖe wo nɔewo la, eva kpɔ be efɔ fu adzi vi. Azɔ numa
nye nu sesẽ na Yosef ɖeƒomevie be woatso nya me le eŋu. Ðikeke
meli be Maria gblɔ alesi Gabriel srãe kpɔ la nɛ o. Gake míede dzesi
be, eƒe nɔnɔme nɔ ekplɔm to mɔa ɖe be, wòke ɖii.
60 Azɔ eva kpɔ bena efɔ fu doŋgɔ na wo nɔewo ɖeɖe. Ke, le Biblia
me, tohehe si li na numa enye ku, woaƒu kpe wò nàku. Nyɔnu si mewɔ
srɔɖ̃eɖe o ne efɔ fu la, ele be woaƒu kpee. Gbolowɔwɔ menɔ Israel o.
Wogbee. Eyata míekpɔe, le Mose V me la, numa wogblɔ na mí.
61 Azɔ míekpɔ bena, Maria la, ewɔ abe ɖe wòle didim be yeatsɔ
Yosef awɔ akpoxɔnu ko le nusi wòwɔ la me. Elabena, ne wokpɔ be fu
le eƒo xoxo hafi woava ɖe srɔ̃ la, ekema ele be woaƒu kpee, eye ele nɛ
be amea ɖe nanɔ esi si atsi tre nɛ abe akpoxɔnu ene. Eye nu, bliboa
katã, wɔ abe numae dim wòle be yeawɔ.
62 Ke Yosef nɔ eƒe ŋku gã nyakpɔ mawo dzi kpɔm, eye wògblɔ bena,
“Yosef, Gabriel gblɔ nam bena, ‘Gbɔgbɔ Kɔkɔe lado vɔvɔli ɖe dziwò,
eye Nu sia si ƒe fu nafɔ ɖe dɔme—ɖe dɔme la etso Gbɔgbɔ Kɔkɔe la
me. Enye Mawu. Eyae nye nusi Woayɔ bena, “Mawu Vi.”’” Ke, Yosef
la, e—e—edi be yeaxɔ nya ma se, gake enye numamãme ŋutɔ. Ema
tɔgbe medzɔ kpɔ tsã o.
63 Eye nenema tututu wònye egbe hã. Ne ɖeko míate ŋu…Ne
ɖe mɔnu aɖe li be mana amewo nakpɔe bena nu ɖesiaɖe ƒe

amemamãmamã la, ne wodee dzesi to Nya la me la, ekema nɔnɔme
tɔxɛ siwo le esi la ɖee nusi wònye la fia. Enye Mawu ƒe zɔɖeɖe.
64 Ðe wòle na Yosef be wòanya nusia hafi. Ðe wòle nɛ be wòanya
be, “Ðetugbui afɔ fu.” Gake eɖi anukware le eme. Medi be yeagbee,
le adza me o, gake e—ele susu wɔm be yeawɔe.
65 Eye ale Aƒetɔ ƒe Dɔla la ɖe eɖokui fiae le drɔẽƒe. Ðe miebia se
kpɔ nusita Wòɖe eɖokui fiae le drɔẽƒe mahã? Nyagblɔɖila ɖeke menɔ
anyi le ŋkeke mawo me o. Woƒe drɔẽwo le gblɔe ale gbegbe be,
mehĩa gɔmeɖeɖe aɖeke o. Egblɔ be, “Yosef, Dawid vi, megavɔ̃ srɔw̃ò
Maria kpɔkplɔ va gbɔwò o, elabena fu si wòfɔ la tso Gbɔgbɔ Kɔkɔe
la me.” Mikpɔea, ekema, nya vɔ. Mikpɔea, Eva egbɔ le drɔẽƒe, si nye
mɔnu evelia. Gake, miele kpɔma, nyagblɔɖila ɖeke menɔ afima be
wòade dzesi Nya ma, bena, “Ðetugbui si afɔ fu enye sia o.” Mikpɔea?
Ke, eyata, Wòdze nɛ le drɔẽ me, elabena enye anukwaretɔ kple
amedzɔdzɔe kple amenyui.
66 Eye mexɔe se be Mawu ava amenyui ɖesiaɖe gbɔ, le mɔa ɖe nu,
ade dzesi Eƒe nuwɔnawo na amenyui ma, na agbenɔɤi ma, ne nye be
Mawu yɔ amenyui ma na agbenɔɤi mae kem.
67 Azɔ, ke enye numamãme ale gbegbe, be womete ŋu se gɔme o.
Gake, kokoko la, ɖeɖefia le agbenɔɤia ƒe ŋugbedodo Nya la nu la,
nusiwo katã nye numamãmewo.

Azɔ amea ɖewo li ate ŋu anɔ yiyim, anɔ gbɔgblɔm be, “Ã, esia nye
numamãme, Mawu ye. Esia nye numamãme.”
68 Gake, miekpɔa, ele be woade dzesi le Nya la me, ke Nya la nye
Mawu. Mikpɔea? Ke ale la nɔnɔme tɔxɛ si le dzesidedenu sia si lae
dea dzesi amesie, elabena Mawu gblɔ bena, “Nusia ava dzɔ,” eye
wòdzɔ. Mikpɔea? Nua ƒe nɔnɔmewoe nye Mawu ƒe Nya si wode dzesi
to nusiwo le dzi yim la ƒe nɔnɔmewo me.
69 Egblɔ be le ŋkeke mamleawo me la Yeakɔ Gbɔgbɔ Kɔkɔe ɖe anyi.
Ewɔe. Eƒe nɔnɔmewo dee dzesi be Mawu ye, Eƒe ŋugbedo Nya lae.
Mikpɔea, edea dzesi eɖokui kokoko.
70 Azɔ, kokoko, ɤesiaɤi la, eɖɔa nya la ɖo, ne womegblɔ Nya la
nyuie o. Ðe miedee dzesi kpɔa? Le Noa ƒe ŋkekewo me la, eɖɔ
dzɔdzɔmenunya ƒe agbenɔɤi ma ɖo, bena Mawu ɖo tsidzadza ɖa tso
dziƒo. Mose ye, mikpɔea, eyae ɖɔ wo ɖo esime wo katã wonɔ anyi ɖe
Egipte, kple bubuawo, gake ele be Mawu ƒe Nya nava bene woadee
dzesi. Eye Nya la ƒe Nyateƒe ɖɔa vodada ɖo.
71 Mina mabia nyaa ɖe. Ðewohĩ míayi gogloƒe na esia vie. Mele
nam be maɖe gbeƒã mawunyafiafia alo nufiafia o, gake mina mabia
mi nya ɖeka.

72 Yesu ye nye Nya la. Míenya nenema. Biblia be enyee. Yohanes
Kɔkɔe, ta 1tɔ, “Le gɔmedzeadzea me Nya la li, eye Nya la li kple
Mawu, eye Nya lae nye Mawu. Eye Nya la zu ŋutilã eye wònɔ anyi
le mía dome.” Ekpɔtɔ nye Nya la. Ekema esime Wòte ŋu le dzesi
dem woƒe susuwo la, ele na wo be woanya bena Nya lae ma, elabena
Mawu ƒe Nya gblɔ bena numa wɔ ge Wòle. Eyae nye Nyagblɔɖila la.
73 Azɔ mide dzesi, míekpɔ bena esime Wodzii, wòxɔ ƒe wuieve kloe
la, Eyi agbadɔ ƒe ŋkekenyui ɖuƒe. Eye woyi afima le Ŋutitoto ŋkeke
dzi. Eye, esi wole mɔ dzi gbɔna la, wowɔ ŋkeke etɔ̃ sɔŋ ƒe mɔzɔzɔ evɔ
woda Eyama ƒu; wonɔ dzesi dem, nɔ esusum, boŋ, wonɔ ebum be Eyi
kple woƒe amewo.
74 Míate ŋu aɖe nusɔsrɔ̃ tso numa me. Numa bɔ egbe ale gbegbe!
Azɔ mi Metodistetɔwo, Baptistetɔwo, Presbyterianwo, Lutheranwo,
Katolikotɔwo, nuka ke mienye la, mikpɔea, miawo hã miele numa ke
wɔm. Miele ebum kpɔ koe elabena Wesley wɔ nyɔnyɔ̃ gã aɖe, Luther
wɔ nyɔnyɔ̃ gã aɖe, alo Pentekosteawo wɔ nyɔnyɔ̃ gã aɖe, miele ebum
kpɔ bena Ele dukɔ la dome, evɔ, ɤeaɖewoɤi la Melee o.
75 Woyi be woaɖa dzii ake ɖe Eŋu. Afikae wova ke ɖe Eŋu le? Afisi
wogble Eyama ɖo, le Yerusalem. Eye esime wova ke ɖe Eŋu la, nuka
wɔm Wònɔ? Ŋutsuvi sue, ƒe wuieve vi, si mede sukua ɖeke kpɔ o
negbe nusi Eya ŋutɔ dada fia Eyama ko; evɔ Eyae nye si le gbedoxɔ
me, nɔ nya hem kple nunɔla mawo, le Mawu Nya ŋuti. Eye kuvia
ɖo wo le Ðevi sia ƒe nunya ŋu. Nukaŋutie? Eyae nye Nya la. Azɔ
mile ŋku ɖi.
76 Ke azɔ menye bubu ɖem mele le mi Katolikotɔ siwo yɔa Maria be
Mawu nɔ la dzi o, gake mina maɖe vodada sue aɖe fia mi le afisia. Ne
nye be Maria dzie wotu hamea ɖo la, mikpɔ nusi dzɔ la ɖa. Azɔ eva
do eye wògblɔ bena, “Oo, nye kple fofo Wò míedi Wò, kple aɖatsi.”
Mikpɔ nyameʋuʋu ma ɖa, ebu fɔ ye ŋutɔ ƒe ɖaseɖiɖi azɔ. Egblɔ be,
“Nye kple fofo Wò míedi Wò, kple aɖatsi.”
77 Mikpɔ Nya ma ɖa. Eyae nye Nya la. Egblɔ bena, “Ðe mienyae
bena ele Nam be manɔ Fofo Nye ƒe dɔ me oa?” Mikpɔ ɖa Nya la ɖɔ
vodada la ɖo. Le afima enumake le nunɔla mawo ŋku me la, egblẽ
eƒe ɖaseɖiɖi dome. Egblɔ tsã bena yefɔ fu tso Gbɔgbɔ Kɔkɔe la me,
ke yee nye si gablɔ be Yosef ye nye “Efofoa.” Mikpɔe bena Nya la lée
kabaa? Eyae nye Nya la. Azɔ, mienya be ŋutsuvi ƒe wuieve vi mate ŋu
awɔ numa o. Eyae nye Nya la. Eyae nye Nya si wogblɔ na agbenɔɤi
ma, ke eyata Mawu ƒe nɔnɔme tɔxɛ siwo wode dzesi la nɔ Kristo me.
Eɖɔ vodadawo ɖo. Egblɔ be…

Wogblɔ bena, “Tsyo, Mose ƒe nusrɔl̃awo míenye.” Mikpɔea?

78 Egblɔ bena, “Ne ɖe Mose ƒe nusrɔl̃awo mienye vavã la, anye ne
mianya Nye hã. Eŋlɔ nu tso ŋu Nye. Mose gblɔ be, ‘Aƒetɔ mia Mawu
aɖo Nyagblɔɖilaa ɖe na mi abe nye ene.’ Ne ɖe mienya Mose la anye
ne mianya Nye hã.”
79 Ke, mikpɔea, Nya la ɖɔ ŋkekea ƒe vodada ɖo kokoko. Gake
amewo melɔña be woaxɔ edzi se o. Ðeko wokua ɖe eŋu ayi,
nenema ko.
80 Gake Yesu ɖɔ Ye ŋutɔ dadaa ɖo. Eye Edada nɔ vodada me,
elabena egblɔ xoxo bena yefɔ Ðevi ma ƒe fu tso Gbɔgbɔ Kɔkɔe la me,
eye eyae nye si gatrɔ eƒe ɖaseɖiɖi la bu gblɔ bena Yosef ye nye ye
“fofo,” nye fofo na—na Yesu. Azɔ ne—ne Yosef…
81 Nenye Yosef ƒe vi Wònye la, nenye be Wòanɔ Ye ŋutɔ fofoa ƒe dɔ
me la, anye ne atikpala ƒe dɔwɔƒe Wòanɔ.
82 Gake Enɔ Ye ŋutɔ Fofoa ƒe dɔ me, le Gbedoxɔ me afima, nɔ mo
kam na ɖoɖowɔha mawo. Mikpɔea? Enɔ Ye ŋutɔ Fofoa ƒe dɔ me,
Ðekakpuivi ƒe wuieve vi koe. “Ðe mienyae bena ele Nam be manɔ
Fofo Nye ƒe dɔ me oa?”
83 Ðe miede dzesi esime Satan ate Yesu kpɔa? Eƒe nɔnɔme tɔxɛwo le
afima, esime Wònɔ Eƒe tetekpɔ me la, de dzesi Eyama be enye Mawu,
elabena Enɔ anyi kple Nya la. Mikpɔea? “Woŋlɔ ɖi be,” Satana ye gblɔ
nenema.

Yesu ɖo ŋu be, “Wogaŋlɔ ɖi hã be,” enɔ te sesiẽ kple Nya la.
84 “Mawu, le blemaŋɔliwo,” nenema míexlẽe le afisia. “Mawu, le
blemaŋɔliwo,” blema ɤeyiɤiwoe ma, “le nɔnɔme vovovowo me,”
mɔnu geɖewo, “de dzesi Eɖokui na Eƒe nyagblɔɖilawo to ŋutegawo
me.” Emae nye nyagblɔɖila ƒe nɔnɔme tɔxɛ, ye nye esia bena agblɔ
nanewo do ŋgɔ eye wòava me. Azɔ emae nye eƒe dzesidede ƒe nɔnɔme
tɔxɛ, bena Mawu li kplii. Ekema emae nae dzena be wòaɖe Nya la
gɔme na ŋkeke ma, elabena, “Mawu ƒe Nya vana nyagblɔɖilawo gbɔ,”
nyagblɔɖila ƒe nɔnɔme tɔxɛ, ye nye be Egblɔa nya do ŋgɔ.
85 Bibla gblɔ be, “Ne ameaɖe li, eye nusi wògblɔ la va me la, ekema
miɖo to eyama; gake, ne meva me o la, migaxɔ edzi se o, migavɔẽ
o, gake Nye…ne—ne Nye Nya mele eme o la. Gake ne eva me la,
ekema Nye Nya le eyama me.” Emae nye eƒe dzesidede. Emae nye
nyagblɔɖila ƒe nɔnɔme tɔxɛwo.
86 Azɔ, Mawu, le blemaŋɔliwo la, nenemae Wòɖe Eƒe dzesidede
ƒe nɔnɔme tɔxɛwo tso Eɖokui ŋu fia ame, to nuƒoƒo to amesi
woyɔ be wòanye nyagblɔɖila la me. Azɔ, Biblia gblɔ bena, “Mawu,
le blemaŋɔliwo, to nɔnɔme vovovowo me, ƒo nu na fofoawo to
nyagblɔɖilawo dzi.”

87 Míexlẽe hã, le Petro Evelia me, bena woawo dzie woto ŋlɔ Mawu
Nya blibo la katã. “Blematɔ, siwo Gbɔgbɔ Kɔkɔe ʋã lae, ŋlɔ Biblia.”
Wonye nyagblɔɖilawo. Nya la vana wo gbɔ eye woawoe Ŋlɔe, woŋlɔe
ɖi, le gbɔgbɔɖameme te. Gbã la wode dzesi wo abe nyagblɔɖilawo,
emegbe wo—woŋlɔ gbɔgbɔɖameme Nya la, eye Dziƒo ɖeɖefia ƒe
gɔmeɖeɖe le wo si elabena Mawu ye le ame me.
88 Azɔ nenemae Wòɖe Eɖokui fia le Eƒe nɔnɔme ƒe dzesidedewo
tɔxɛwo me, woƒe ŋutega siwo dzi woɖo kpe la, nye Mawu ƒe nɔnɔme
tɔxɛwo le wo me, le Eɖokui ɖem fia dukɔa be woadze sii.
89 Azɔ, mɔ ma ɖeka dzi ko Wònɔ le Kristo me. Nyagblɔɖila nye nua
ƒe suetɔ aɖe ko. Kristo ya nye Mawu ƒe blibonyenye. Eye Mawu nɔ
Kristo me, lé avu le Eya kple xexeame dome. Eye Eƒe nɔnɔme tɔxɛwo
de dzesi Eyama, nusi Wònye, ale gbegbe be Egblɔ be, “Ne Nyemewɔ
Fofo Nye ƒe dɔwɔwɔwo o la, ekema migaxɔe se o. Ne Fofo Nye ƒe de
mele Menye o la, ekema migaxɔ Dzinye se o, migaxɔ Nye nyawo dzi
se o. Ne Nyemeɖo Fofo Nye ƒe de o la, ekema migaxɔe se, kura o.”
90 Azɔ, Eƒe nɔnɔme tɔxɛwo metrɔna gbeɖe o. Mawu mate ŋu atrɔ
Eƒe de o, nenema ke—ke alẽ—alẽvi hã mate ŋu atrɔ eƒe de o, alo
nu bubua ɖeke mate ŋu atrɔ eƒe nɔnɔme tɔxɛwo o. Elabena, zi alesi
wònye gɔmedzetɔa ko la, gɔmedzetɔa ye. Eye ne mietrɔ nu ɖesiaɖe
la, ɖe mietrɔe tso eƒe gɔmedzetɔa dzi.
91 Ele ko abe alesi miate ŋu atsɔ—tsɔ ha, ale tsi na ha la eye—eye
miasisi aŋɔ ɖe afɔfetsuwo dzi nɛ, abe alesi nyɔnuwo wɔnae ene, eye
miasisi nu ɖe nuto nɛ, ado awu nyakpɔa ɖe nɛ. Miɖe asi le hanɔ tsitsi
ma ŋu ko, asi du tẽ ayi ba finyafinya me, agaɖablu ba ake. Nukaŋutie?
Ha wònye, ye katã koe ma. Gake, ke, gake, minyaa, miate ŋu awɔ…
92 Alẽvi mate ŋu awɔ numa o. Malɔ̃ ayi ba ma gɔ̃ hã me o. Medi
be yeawɔ naneke kplii o. Ye hã ƒe nɔnɔme tɔxɛwoe. Mikpɔea? Miate
ŋu ado awu mawo ke na ye hã, gake mawɔe kura o, mayi kura o.
Gota la mele vevie o; ememe ye. Azɔ, esi Mawu nye agbewo katã ƒe
dzɔƒe la…
93 Migada esia lélé ƒu o. Mele agbagba dzem, kple nusiwo katã le
menye, be mana miakpɔ nane. Mikpɔea? Miaƒe nyona tae, xɔñyewo.
Eli ɖe—ɖe miawo ta. Mikpɔea?
94 Nyemevana afisia ko be woakpɔm o. Nyemeva afisia, be teƒe
bubua ɖeke meli mayi o. Meva afisia elabena mese le menye be mava
afisia. Mese le menye be ele be subɔsubɔdɔ si Aƒetɔ la tsɔ nam la
woaɖee fia le amewo dome le afisia, eye mele agbagba dzem be mana
miakpɔ nusi Mawu nye vavã fifia. Eyae nye Eƒe Nya si ŋugbe wodo
la. Enye Nya la ɤesiaɤi, eye Wòdea dzesi Eɖokui to nɔnɔme tɔxɛ siwo
ŋugbe Wòdo la me. De tutɔa ɖe atsi tre le ɤeyiɤi aɖe me, le Nya la

me, eye nenem me sia si tsi tre la ƒe nɔnɔme tɔxɛ dea dzesie bena
eyae nye ame la.
95 Susu ma tae wòle na Yesu be wòanye Amesi Wònye. Ðe wole
na wo be woakpɔe hafi. Mewɔ moya be wonye ŋkuagbãtɔwo o. Nua
la…Wobe, togbɔ be Ewɔ nukunu geɖewo hã, womete ŋu xɔe se o,
elabena Yesaya gblɔ bena, “Ŋku le wo si evɔ womate ŋu akpɔe o,
eye to le wo si evɔ womate ŋu asee o.” Mikpɔea? Agbenɔɤi ɖesiaɖe,
menye Eƒe agbenɔɤi ɖeɖe ko o; gake agbenɔɤi ɖesiaɖe, aleke, “Mawu,
le blemaŋɔliwo, le nɔnɔme vovowo me,” ke hã womete ŋu se eme o.
96 Azɔ, Eƒe nɔnɔme tɔxɛwo medana ƒu gbeɖe o. Enye ɖeka ma ke
ɤesiaɤi. Azɔ, miɖo ŋku dzi, Eƒe nɔnɔme tɔxɛwo, Mawu ƒe nɔnɔme
tɔxɛwo, mate ŋu ada ƒu o. Ne ewɔe la, ekema Mawu da ƒu. Eye Biblia
gblɔ, le Hebritɔwo 13:8, bena, “Yesu Kristo nye eyama ke etsɔ, egbe,
yi ɖe mavɔmavɔ.” Eyata, Eyae nye Mawu matrɔmatrɔ la. De ɖesiaɖe si
le Esi le gɔmedzedzea me la, de ɖeka ma ke gale Esi. Mɔnu ɖesiaɖe si
dzi Wòwɔ dɔ le, ɤeyiɤi ɖesiaɖe si me Wòwɔ nu ɖesiaɖe le la, Ewɔnae
le mɔnu ɖeka nu ɤesiaɤi. Ne Mewɔe o la, ekema Eƒe de nye kem trɔ,
mikpɔea, eye Eƒe nɔnɔme tɔxɛwo aɖe nane si metso Mawu gbɔ o la
fia. Mikpɔea? Eyata mímanya afisi…
97 Abe alesi Paulo gblɔe be, “Ne kpẽ ƒe ɖiɖime mekɔ o la, ameka
ladzra eɖokui ɖo na aʋa, ne kpẽ ƒe ɖiɖime mekɔ o mahã?” Azɔ nenye
kpẽe dze be wòaɖe gbe be “miagbugbɔ la,” eyae dze be míawɔ,
agbugbɔ. Ne kpẽa ɖi bena “mido ɖu la,” eyae dze be míawɔ, ado
ɖu. Ke nukae nye Kpẽ la? Eyae nye Mawu ƒe Nya. Edea dzesi Mawu,
eɖanye—eɖanye “miyi dzi, minɔ anyi, migbugbɔ, mido abɔga o la,”
ɖesiaɖe si wònye la. Enye Mawu ƒe Kpẽ ƒe ɖiɖi.
98 Ke gbeɖiɖi si me mekɔ o la, esime Biblia gblɔ be nane ɖo ladzɔ la;
amea ɖe nagblɔ be, “Oo, ema la ŋkeke bubu tɔe, ma.” Ekema gbeɖiɖi
aɖe le afima si me mekɔ o. Ekema mianya nusi miawɔ o.
99 Yesu gblɔ be, “Ŋusẽ le asinye be matsɔ Nye agbe ɖo anyi eye
magafɔe ɖe tsitre ake.” Gbeɖiɖi si me mekɔ o aɖeke mele afima o.
100 Nyɔnu la gblɔ be, “Míenya be Mesia gbɔna; eye ne Eva la, Agblɔ
nuwo na mí alesi Wòwɔe ene.”
101 Egblɔ be, “Eyae Menye.” Gbeɖiɖi si me mekɔ o aɖeke mele afima
o. “Eyae Menye.” Uh-huh! Amen.

Wogblɔ be, “Mía fofowo ɖu mana le gbea dzi.”
102 Egblɔ be, “Wo dome, amesiame, ku.” Egblɔ be, “Ke Nyee nye
Agbe Bolo si tso Mawu gbɔ le Dziƒo va.” Gbeɖiɖi si me mekɔ o la ƒe
ɖeke mele me o. “Nyee nye Agbe Ti la, tso Eden bɔ la me.” Gbeɖiɖi,
gbeɖiɖi si me mekɔ o ƒe ɖeke mele numa me o. Kura koŋ o. Naneke
mele me si me mekɔ o. Nu ɖesiaɖe si Wòwɔ la mekɔ.

103 Biblia menana gbeɖiɖi si me mekɔ o. Edea dzesi Mawu ƒe nɔnɔme
tɔxɛwo le eƒe gbeɖiɖi me.
104 Yesu gblɔ, le Yohanes Kɔkɔe 10:37, “Ne Nyemewɔ Fofo Nye ƒe
dɔwɔwɔwo o la, nukae…eye Fofo Nye ƒe de mele Asinye o la, ekema
migaxɔ Dzinye se o. Woamawoe, wode dzesi Eƒe de le Menye, Eƒe
nɔnɔme tɔxɛwo.”
105 Elabena, Fofo lae nye Nya la, “Le gɔmedzedzea me Nya la li,
eye Nya la li kple Mawu, eye Nya la nye Mawu,” eye woɖe Mawu ƒe
nɔnɔme tɔxɛwo fia to Eƒe ŋugbedodo me na agbenɔɤi ma.
106 Azɔ ne Mose ƒe ɤeyiɤi mee Wònɔ agbe le la, anye ne madze dzi
o. Eye ne Eya ƒe ɤeyiɤi mee Mose nɔ agbe le la, anye ne madze dzi
o. Ne Noa ƒe ɤeyiɤi mee Wònɔ agbe le la, anye ne madze dzi o, alo
ne ɖe Noa ye nɔ agbe le Eyama ƒe ɤeyiɤi me. Noa nɔ nya gblɔm ɖi le
nusiwo ka ŋkeke ma la ŋu, eye eƒe nɔnɔme tɔxɛwo kple nusi wòwɔ la
dee dzesi kple Mawu ƒe Nya la. Mose hã wɔ nenema ke.
107 Ke Yesu enye si va do, eye Nya si ŋugbe wodo na nenem gbenɔɤi
ma la wodee dzesi le Yesu Kristo me to Nya, si nye Mawu la ƒe nɔnɔme
tɔxɛwo me. Amen.
108 Gbɔgbɔ Kɔkɔe ƒe kɔkɔɖi, le ŋkeke mamleawo me, ɖe ame gblɔewo
dzi la, ede dzesi Mawu ƒe nɔnɔme tɔxɛwo le amewo ŋu. Edo esia
ŋugbe. Nya lae. Egblɔ be Yeawɔe. Amea ɖeke mate ŋu ahee yi megbe
o. Egblɔ be Yeawɔe.
109 Eyata nusiwo katã si ŋugbe Wòdo la, eyae Wòwɔna. Edea dzesi
Eƒe nɔnɔme tɔxɛwo. Ɛ,̃ amegã. “Migaxɔe se o, migaxɔ Nye nyawo dzi
se, ne Nye nɔnɔme tɔxɛwo menye Mawu tɔwo o.”
110 Azɔ mide dzesi be le Yohanes 14:12, “Amesi xɔa Dzinye sena
la,” Egblɔ be, “Nye dzesidede, Nye nɔnɔme tɔxɛwo le eŋu. Amesi xɔa
Dzinye sena la, dɔ siwo wɔm Mele la eya hã awɔe.” Esia dee dzesi be
Kristo ƒe de le eme, le Eyama ƒe nɔnɔme tɔxɛwo ɖem fia. Amen.
111 Mekpɔ ɖokuinye subɔla ŋutɔ ŋutɔ azɔ, ne nye gbe me xe. Ɛ,̃
amegã. Oo, míatɔwo! Mikpɔea, vodada ɖeke mele Eŋu o! Eƒe Agbee!
“Amesi xɔa Dzinye sena la, dɔ siwo wɔm Mele la eya hã awɔe.”
Mikpɔea, esia de dzesi nɔnɔme tɔxɛawo.
112 Numa kee Wògblɔ be: “Ne Nye de mede dzesi Ðokuinye o,” Mawu
le—le Eme o la, ekema Eyama…migaxɔ Edzi se o. Azɔ, Egblɔ hã bena
woade dzesi Ye le numa me. Ekema, ne ema, mede dzesi Eyama o la,
ekema Menye nusi gblɔm Wòle la o.
113 Eye, egbe, ne Kristo mede dzesi Eɖokui o la, Kristo ƒe nɔnɔme
tɔxɛwo de dzesi mí be míetso Kristo me, xɔ Nya la dzi se…Yesu enye
Nya la, eyata ele nɛ be Wòaxɔ Nya la dzi se. Ke aleke míate ŋu agblɔ

be míetso Kristo me, evɔ gagbe Biblia sia ƒe Nya aɖe mahã? Kristo
ƒe Gbɔgbɔ Kɔkɔe nye Mawu le mia me, eye Eya laɖe ƒu ŋugbedodo
ɖesiaɖe dzi be “Amen.” Biblia gblɔ be, “Dzesi siawo lakplɔ amesiwo
xɔe se la ɖo.” Mawu ƒe Gbɔgbɔ gblɔ be, “Amen.” Mikpɔea?
114 Wo dometɔ ɖeka magblɔ be, “Kpao, ema nye agbenɔɤi bubu tɔ;
ema nye nusrɔl̃awo ɖeɖe ko tɔ o.”
115 “Miheyi ɖe xexe la me katã miaɖe gbeƒã Nyanyui la na nuwɔwɔ
ɖesiaɖe. Amesi, le teƒe ɖesiaɖe le xexe la katã me, xɔe se la, dzesi
siawo lakplɔ eyama ɖo, nu ɖeka mae.” “Ðeka ma ke etsɔ, egbe, yi ɖe
mavɔmavɔ,” esi wode dzesi nɔnɔme tɔxɛawo.
116 Esiae wɔ Hebritɔwo 1:1, “Mawu ƒo nu le blemaŋɔliwo, na
fofoawo to nyagblɔɖilawo dzi,” tsɔ de dzesi Kristo, si fɔ ɖe tsitre
egbe, to nɔnɔme tɔxɛ mawo ke si Wòwɔ le blemaŋɔliwo me. Ðe miede
dzesia? Mawu metrɔa Eƒe mɔ gbeɖe o.
117 Le Biblia ŋɔli la, ne drɔẽkulaa ɖe ku drɔẽ, eye nyagblɔɖila ɖeke
menɔ anyigba la dzi be wòakpɔ ne drɔẽ sia le eme alo mele eme
o, mɔnu bubu le wo si be woatsɔ anyae. Wokplɔa nenem me ma,
ameka ke wònye si ku drɔẽ la, wokplɔnae yia gbedoxɔ me. Aron ƒe
akɔtaɖonu, amesi nye nunɔlagã la, wotsɔe ku sɔti ŋu. Eye drɔẽkula
lia drɔẽ la. Meka alesi wònya se, alesi wòɖi nye nu vavã o la; ne
nuku Kekeli ma meklẽ ɖe kpe mawo, si woyɔa be Urim kple Tumim
la dzi o la (Biblia xlẽlawo se gɔme); ekema, nyemetsɔ ɖeke le me na
alesi wòɖi nye nu vavã o la, mele me o. Mawu ƒe numamãme wɔwɔ,
Mawu ƒe de la, aɖe Eƒe nɔnɔme tɔxɛwo afia kple nukunu, atsɔ fia be
Ede dzesi Eɖokui le gbedeasi ma me. Amen.
118 Megblɔ numa ke fiẽ sia. Urim kple Tumim xoxotɔa nu vayi, gake
Nya la koe ganye nusi dea dzesi Mawu ƒe nɔnɔme tɔxɛwo, gaƒoƒo si
me míele agbe le la ƒe ŋugbedodo la. Mawu ƒe nɔnɔme tɔxɛwo li siwo
wodea dzesi to gaƒoƒo si me míele agbe le la ƒe ŋugbedodo la me.
119 Esia wɔ Mawu ɖeka ma ke si Wònye tsã. “Le blemaŋɔliwo,” mikpɔ
ɖa, “to nɔnɔme vovovowo me, Ƒo nu na fofoawo to nyagblɔɖilawo
dzi.” “Eye se la kple nyagblɔɖilawo nɔ anyi vaseɖe Yohanes dzi; tso
ɤemaɤi la, Dziƒo Fiaɖuƒe la.” Mide dzesi, “Gake le ŋkeke mamlea sia
me la,” ele nya ɖeka ma si Wòwɔe tsã ma gblɔm, “to Ye ŋutɔ Via
Kristo Yesu me.” “Mawu, le blemaŋɔliwo, to nɔnɔme vovovowo me,
ƒo nu na fofoawo to nyagblɔɖilawo dzi; le ŋkeke mamlea sia me,” le
numa ke wɔm, “le nu ƒom na dukɔ la (fofoawo) to Ye ŋutɔ Via Kristo
Yesu me.” Efɔ Eyama ɖe tsitre tso amekukuwo dome, eye Wòle agbe
le mía me, le dzesi dem Eɖokui hele nuwo gblɔm na mi doŋgɔ, bena
Yenye tamesusuwo kple dzimedidiwo ƒe ʋɔnudrɔl̃a. Yesu Kristo ɖeka
ma ke etsɔ, egbe, yi ɖe mavɔmavɔ! “Mawu, le blemaŋɔliwo le nɔnɔme

vovovowo me ƒo nu na fofoawo to nyagblɔɖilawo dzi, gake le ŋkeke
mamleawo me to Yesu Kristo Ye ŋutɔ Via me.” Womate ŋu awɔ Ŋɔŋlɔ
la wòanyo ɖe dzi o. Ele teƒe tututu.
120 Abe alesi megblɔe do ŋgɔ la, Mawu mehĩa amea ɖeke be wòaɖe
Nya sia gɔme o. Eɖea Ye Ŋutɔ ƒe Nya gɔme. Ne Egblɔ nane, wòva
me la, eyae nye gɔmeɖeɖe la. Mikpɔea? Mehĩa amea ɖeke wòagblɔ
be, “Ã, mexɔe se be egɔme nye esi.” Mawu dea dzesie to Ye Ŋutɔ ƒe
gɔmeɖeɖe me.
121 Enye, ne ŋugbedodo la nye ŋkeke ma tɔ la, míate ŋu anɔ agbe le
Luther ƒe—ƒe—ƒe kekeli me o, míate ŋu anɔ agbe le Wesley ƒe kekeli
me o, míate ŋu anɔ agbe le woƒe ɖeke ƒe kekeli me o. Ele na mí be
míanɔ agbe le Kekeli si ŋugbe wodo na ŋkeke sia me.
122 Nukae adzɔ ne Mose yi ɖe Egipte, hegblɔ be, “Enyo, míakpa
aɖakaʋu gã aɖe. Míanɔ tsi ŋgɔ ado go le dukɔ sia me. Nil la le ɖɔɖɔ
ge mahã”? Woatrɔ akpɔ agbalẽŋɔŋlɔa me; ŋugbedodo aɖeke meli
nenema o. Ele teƒe. Gake, miele ekpɔma, ede dzesi eɖokui abe Mawu
ƒe nyagblɔɖila ene, elabena nusi wògblɔ la va me, ale wonya be Aƒetɔ
ƒe Nya le esi. Akplɔwo le Farao si, ke Nya lae le Mose si. Eyata esime
woɖo ƒu la nu la, akplɔawo katã yi tsia gɔme; eye Mose kplɔ Israel tso
ƒu la, to anyigba ƒuƒui dzi, elabena Nya la le si, eye eyae nye gaƒoƒo
ma ƒe Nya. Mose ye nye gaƒoƒo ma ƒe Nya si woɖe ɖe go.

Eliya ye nye gaƒoƒo ma ƒe Nya si woɖe ɖe go.
123 Kristo enye Nya si woɖe ɖe go, kple ŋugbe siwo Wòdo. “Esusɔ ʋee
ko eye xexeame megale kpɔ Ye ge o; ke miawo la Miakpɔm, elabena
Manɔ anyi kpli mi, le mia me gɔ̃ hã, vaseɖe xexeame ƒe nuwuwu. Dɔ
siwo wɔm Mele la miawo hã miawɔe.” Edo nusiawo ƒe ŋugbe. Nukae
wònye? Mawu ƒe nɔnɔme tɔxɛwoe le Eƒe Nya la ɖem ɖe go, abe alesi
Wòwɔe le agbenɔɤiwo katã me.
124 Maleaxi 4, Egblɔ be, “Hafi Yehowa ƒe ŋkeke gã dziŋɔ la nava la,
kpɔ ɖa, Madɔ Eliya nyagblɔɖila ɖo ɖe mi; eye wòatrɔ viwo ƒe xɔse va
fofoawo tɔ gbɔ ake, hafi ne ŋkeke ma naɖo.” Edo eƒe ŋugbe.
125 Yesu gblɔ, le Luka Kɔkɔe ƒe ta 17 lia me be, “Alesi ke wònɔ le
Sodom ƒe ŋkekeawo me la, nenema ke wòanɔ le Amegbetɔvi la ƒe
vava gbe, esime woaɖe Amegbetɔvi la fia.” Ne ɖeɖefia la le eɖokui
nu wum, le ŋkeke siwo me xexeame lanɔ abe Sodom ene ɖe, nuka
wòanye? Ŋɔŋlɔa ma ƒe nɔnɔme tɔxɛwoe le nu wum. Mawu tsɔa Eƒe
nɔnɔme tɔxɛwo dea dzesi Eɖokui, nɔnɔme tɔxɛwo bena Yele nenema
ɖaa. Mate ɖa le egbɔ akpɔ o.
126 Le ŋkeke mamleawo me la, Ede dzesi to Eƒe Vi la me. Mide dzesi
alesi Mawu wɔa nusiawo ɤesiaɤi le…alesi Wò ɤes-…Metrɔa Eƒe mɔ
gbeɖe o.

127 Ŋutsu etɔ̃ mawo si ƒo nu kple Abraham, abe alesi míenɔ nu ƒom
le afima fifia ene, le Sodom ƒe ŋkekeawo me.
128 Abraham nye ame si xɔ Mawu dzi se. Elé Mawu le Eƒe ŋugbedodo
la nu. Sara, esrɔã, xɔ ƒe blaade vɔ atɔ,̃ Abraham xɔ ƒe blaadre vɔ atɔ,̃
esime Mawu yɔe. Egblɔ be wogbɔna vi—vi dzi ge; Abraham adzi vi
to Sara dzi. Ate ŋu aɖi nya si ɖikokoe vie, gake mesusui be edzra
afɔ—afɔkpa viwo kple nutɔbuiwo ɖo, kple nusianu, da ɖi, elabena
wogbɔna vi ma dzi ge.
129 Le ŋkeke blaeve vɔ enyi gbãtɔawo megbe la, tsyo, Abraham anya
gblɔ na Sara be, “Aleke sem nèle le ɖokuiwò me, lɔlɔã?”

“Tɔtrɔa ɖeke o.”
“Ŋutikɔkɔe na Mawu, míele edzi ge, alekeke hã.”
“Aleke nèwɔ nya?”
“Mawu gblɔ nenema.”
Ƒe ɖeka va yi. “Aleke sem nèle le ɖokuiwò me, lɔlɔã?”
“Tɔtrɔa ɖeke o.”
“Míele edzi ge, alekeke hã. Mawu gblɔ nenema.”
Ƒe atɔ̃ va yi. “Aleke sem nèle le ɖokuiwò me azɔ, lɔlɔã?”
“Tɔtrɔa ɖeke o.”
“Míele edzi ge, alekeke hã. Mawu gblɔ nenema.”

130 Nukae wònye? Mawu ƒe ŋugbedodo nɔ esi. Exɔ Mawu dzi se,
hewɔ nu abe Mawu ene: eku ɖe ŋugbedodo Nya la ŋu. Esia…
131 Ƒe blaeve vɔ atɔ̃ va yi. Afɔkpa viawo trɔ zu ŋutiɖiɖi, gake nyɔnua
kpɔtɔ lé ɖe wo ŋu. Azɔ etsi, ku amegã keŋ, eye eƒe nɔnɔme menya
kpɔ o; eye Sara hã ƒe vidzidɔ ku, eye wòtsi ko. Ke nɔnɔme ka mee
nye si wole!
132 “Aleke sem nèle le ɖokuiwò me, Abraham, dukɔwo fofo?”
nenema exɔlɔ̃ wɔɖokui-xɔsetɔawo agblɔ nɛ.
133 “Ã, ŋutikɔkɔe na Mawu, mefɔ nyuie. Míele vi ma dzi ge, alekeke
hã.” Elabena meke ɖi le Mawu ƒe ŋugbedodo la ŋu to dzimaxɔse me
o; ke boŋ esẽ ŋu, tsɔ kafukafu na Mawu, elabena exɔ nyaƒoɖeamenu
blibo bena nusi Mawu gblɔ la, Mawu ate ŋu awɔe. Amen. Emae nye
xɔsetɔ ƒe nɔnɔme tɔxɛwo.
134 Kae ku ɖe miawo ya ŋu? Mikpɔea? Kae ku ɖe mí, Abraham viwo
ŋu? Ðe wode dzesi mí kple Mawu ƒe Nya, abe ŋugbedodo ene, eye
míaƒe nɔnɔme tɔxɛwo de dzesi mí, bena míexɔ Edzi se vavã mahã?
Alo, yigbɔ yigbɔe ko wɔm míele, atikpo tso afii, kple afisia, kaka va
ɖo afisi, asusu nua kpɔ, awɔ yigbɔ yigbɔe, le Eŋutia? Ekema, míenye
Kristotɔwo o, ɖeko míewɔ mía ɖokuiwo xɔsetɔwo.

135 Gake, ne míetsi tre na ŋugbedodo ma, nɔ te kplikpã hetsi tre Kplii
la! Abraham hã wɔ nenema.
136 Azɔ míekpɔ bena, gbeɖeka la ekpɔ ŋutsu etɔ̃ wozɔ, gbɔna. Biblia
gblɔ le afisia be, “Enye ŋkekea ƒe dzoxɔxɔɤi,” ewɔ abe ŋdɔ mee. Ŋutsu
siawo zɔ va henɔ dze ɖom kplii. Míese be wo dome ame eve yi Sodom
balia me. Mexɔ se be míeƒo nu le eŋu nyitsɔ fiẽ. Wo dometɔ ɖeka
tsi egbɔ.
137 Milé ŋku ɖe Ŋutsu ma si wòyɔ…si tsi egbɔ la ŋu, nusi Ŋutsu la
wɔ. Wode dzesi wo dometɔ ɖeka to Eƒe nɔnɔme tɔxɛwo me, bena
Enye Elohim.
138 Elohim, nyati gbãtɔ le Biblia me, “Le gɔmedzedzea me Mawu…”
Azɔ, mi agbalẽnyalawo dome ame ɖesiaɖe nya bena nyati Mawu
ma le afima gɔme, le Hebrigbe me, enye “Elohim,” si gɔme nye,
“Ŋusẽkatãtɔ, amesi su te, amesi le eɖokui si,” mehĩa kpekpeɖeŋu tso
ameaɖeke gbɔ o, mehĩa ameaɖeke ƒe gɔmeɖeɖe o; ewɔa Ye Ŋutɔ tɔ.
Eyae nye Mawu si su te, afisiafinɔla, nusianunyala, ŋusẽkatãtɔ. Eyae
nye Mawu.
139 Yee nye kem. Eye Abraham azɔ, tɔgbuigã si lé Nya la me ɖe asi,
kpɔ Amesia dũ. Eye esime Amesi trɔ Eƒe megbe de agbadɔa la, Egblɔ
be, “Afika srɔw̃ò, Sara le?”

Eɖo ŋu be, “Ele agbadɔa me, le megbe Wò.”
140 Egblɔ be, “Magatrɔ ava mia gbɔ le agbe ƒe ɤeyiɤi me, eye vi sia
si ŋugbe Medo na mi la asu mia si.”
141 Tete Sara koe. Eye Amesi nɔ nu ƒom kplii la, gblɔ nusi Sara gblɔ
le agbadɔa me, le Eƒe megbe la nɛ.
142 Azɔ, le Mose I, miaxlẽe esia. Míekpɔ bena le ɤemaɤi la, Abraham,
esime Ŋutsu sia de dzesi Eɖokui vɔ la…
143 Nukae wònye? Hebritɔwo, ta 4 lia, kpukpui 12 lia, gblɔ be,
“Mawu ƒe Nya la ɖana, sẽa ŋu wu yi nuevee sia yi nuevee, enye
tamesusuwo kple dzimedidiwo ƒe ʋɔnudrɔl̃a.”
144 Enyae bena Ame lae nye sia. Enyae be nyagblɔɖila ɖeke menɔ
anyigba la dzi o negbe eyama ko, eye eyata Aƒetɔ ƒe Nya la va egbɔ.
Eye eyae nye nyagblɔɖila la, eye kpɔ ɖa Nya la va nyagblɔɖila gbɔ.
145 Nenema ke wònɔ na Yohanes Amenyrɔl̃a hã. Nyagblɔɖila ɖeke
menɔ anyi o ƒe alafa ene sɔŋ. Meɖo ŋku dzi…
146 Ðewohĩ Dɔkta Davis nɔ anyi ɖe afisia, fiẽ sia, Baptiste Dɔgbedela
mawunyagblɔla xoxoe si nyrɔm̃ le Xɔsea me la. Ehea nya kplim
edziedzi. Egblɔ be, “Billy, ɖevi ko nènye fifia. Ele na wò be
nàɖo tom.”

Megblɔ be, “Esɔ gbe, Nɔviŋutsu Davis, Mekè to ɖi.”

147 Egblɔ be, “Èle ekpɔma, womenyrɔ̃ Yohanes o. Ekema enɔ ame
nyrɔm̃, gake womenyrɔ̃ eya o; ameaɖeke medze anyrɔẽ o.” Ema nye
Baptiste mawuŋunusɔsrɔ̃ vavã. “Tete Yesu nye si va, gblɔ bena…
Yohanes gblɔ be, ‘Nyee boŋ wòhĩa bena Wò nànyrɔ;̃ nukaŋutie Nèva
gbɔnye ɖo?’ Eye Wògblɔ bena, ‘Ðe mɔ be wòanɔ alea.’” Egblɔ be,
“Eye esi ‘wòɖe mɔ’ Nɛ vɔ la,” ebe, “èle ekpɔma, emegbe Yesu hã nyrɔ̃
Yohanes. Eye esime Wòdo go tso tsia me la, enumake dziƒowo nu
ʋu eye Wòkpɔ Mawu le akpakpa ƒe nɔnɔme me, wòɖi gbɔna Eyama
dzi, bena, ‘Esiae nye Vi Nye lɔlɔt̃ɔ, Amesi me Mekpɔa ŋudzedze le be
manɔ.’” Gake, kpao, menye ɖe metsi tre ɖe Dɔkta Davis ŋu o, gake
etɔ medzɔ o.
148 Mikpɔea, Yohanes nye nyagblɔɖila, eye Nya la vana nyagblɔɖila
gbɔ kokoko. Eyata ne Nya la zu ŋutilã la, ele Nɛ be wòava nyagblɔɖila
gbɔ, alekekee hã; elabena, enɔ ɖaseɖim le Nya la ŋuti, eye eƒe nɔnɔme
tɔxɛwo de dzesie nenema. Nya lae nye si va, azɔ nukae dzɔ? Kasia
wònya zɔ va Yesu ŋku me ko la, Yohanes gblɔ be, “Nye wòhĩa be Wò
nànyrɔm̃; nukaŋutie Nèva gbɔnye ɖo?”
149 Yesu gblɔ bena, “Ðe mɔ be wòanɔ alea, elabena nenema koe dze
(dze mí) be míawu nudzɔdzɔewo katã nu.” Yohanes nye nyagblɔɖila;
Eyae nye Nya la. Eyae nye Vɔsa la, Enɔ gbesɔsɔ na gege ɖe Eƒe
anyigbadzi subɔsubɔdɔ la me, eye ɖe woklɔa Vɔsa lã hafi tsɔnae
nana. Ke Yohanes nyrɔ̃ Eyama, elabena enyae nenema. “Ðe mɔ be
wòanɔ alea, elabena nenema koe dze mí be míawu nudzɔdzɔewo
katã nu.” Ðe woklɔa Vɔsa lã hafi tsɔnae nana, eye ale Yohanes nyrɔ̃
Eyama. Menye Yesu ye nyrɔ̃ Yohanes o. Yohanes nyrɔ̃ Yesu. “Ðe mɔ
be wòanɔ alea.”
150 Mide dzesi, Abraham nye si, eye Aƒetɔ la ƒe Nya le esi. Aƒetɔ la
ƒe Nya va egbɔ. Eyae nye nyagblɔɖila la. Eye azɔ Nya lae nye si va.
Eyɔe be, “Abraham,” menye Abram o.
151 Ŋkeke ʋeea ɖewo do ŋgɔ na ema la, eŋkɔ nye Abram—nye
Abram, azɔ ezu Abraham. Esrɔã enye Sari, azɔ ezu “Sarah,” menye S-
a-r-r-a o; S-a-r-a-h. Menye (A-b-r-a-h-a-m) A-b-r-a-m o, ke boŋ A-b-r-
a-h-a-m, Abraham.
152 Eye Ŋutsu sia de dzesi Eɖokui, esime Wògblɔ be, “Abraham!” Oo,
míatɔwo!

Abraham gblɔ be, “Elohim!”
153 Nya la kple nyagblɔɖilae esi, le du, wo kple evea ƒe nɔnɔmewo
ɖe dzesi.
154 Elohim, Egblɔ be, “Afika srɔw̃ò, Sara le?”

155 Ebe, “Ele agbadɔ me, le megbe Wò.” Eye nu…Tete nukunu la va
me. Elohim! Abraham yɔ Eyama be, “amesi su te, Ŋusẽkatãtɔ, Mawu
ŋutetekatãtɔ.”
156 Yesu gblɔe, esime Wònɔ anyigba dzi la, Ewɔ numa ke si Elohim
wɔ. Esia de dzesi Eƒe nɔnɔme tɔxɛwo abe Mawu ene.
157 Eye Wògblɔ be, hafi, “Le ŋkeke mamleawo me, le Amegbetɔvi
la ƒe vava ɤi tututu, esime woaɖe Eyama fia la, nudzɔdzɔ sia agava
me ake, abe alesi wònɔ le Sodom ene.” Elohim, Mawu Ŋusẽkatãtɔ
la le Eƒe dukɔ dome! Emae nye nusi Ŋɔŋlɔa gblɔ. Elohim le dukɔ
la dome!
158 Le ƒe blaene sɔŋ me la Enɔ míanyrɔm̃ kple Gbɔgbɔ Kɔkɔe la,
Elohim, Mawu ye! Eye hame la…
159 Mikpɔ ɖa, Abraham kpɔ dzesia ɖe, yɔyɔ bubu; dzesi aɖe, yɔyɔ
aɖe; yɔyɔ aɖe, dzesia ɖe; enɔ ŋugbedodo vi ma lalam. Gake dzesi
mamlea si wòkpɔ, dzedze mamlea, Mawu ƒe amesrãkpɔ mamlea hafi
ŋugbedodo vi la nava kpea dzi la, enye Elohim le amegbetɔ ƒe ŋutilã
me. Emegbe ŋugbedodo vi la va.
160 Ke Abraham ƒe Nuku la le ŋugbedodo Vi, Yesu Kristo lalam. Eye
wokpɔ dzesiwo, Gbɔgbɔ Kɔkɔe ƒe kɔkɔɖi, aɖeyeye dodo, Mawume
dɔyɔyɔ, kple bubuawo. Gake esime woanɔ Amegbetɔvi la ɖem fia la,
Elohim agatrɔ va Abraham ƒe fiaƒome Nuku la gbɔ eye wòaɖe nu ɖeka
ma si Wòɖe fia le ŋkeke ma dzi la fia, amen, Elohim, abe alesi wònɔ!
Nukaŋutie? Anye Mawu ƒe nɔnɔme tɔxɛwo.
161 Azɔ, ne Kristo nye Mawu la, “Esusɔ ʋee ko xexeame megale kpɔ
Ye ge o; ke miawo la Miakpɔm, elabena Manɔ anyi kpli mi, mia me
gɔ̃ hã, vaseɖe xexeame, ƒe nuwuwu. Dɔ siwo wɔm Mele la miawo hã
miawɔe.”
162 Yesu gblɔ nya ma le—le Luka, ta 17 lia. Esɔ gbe, esime míexɔ se
hele ekpɔm le ŋkeke mamlea siawo me, bena woagbugbɔ fefe sia wɔ.
163 Eyata, Hebritɔwo 1:1, “Mawu, de dzesi Eɖokui le blemaŋɔliwo
le nyagblɔɖilawo me, le ŋkeke mamlea siawo me la ede dzesi Eƒe
Vi la ƒe tsitretsitsi tso kukuawo dome,” to nɔnɔme tɔxɛ mawo ke
siwo nɔ Eyama me la nana Hamea me, si awɔ Hebritɔwo 13:8 woasɔ
gbe tututu.
164 Womate ŋu anyɔ̃ fua ɖeke le ema ŋu o. Emawo nye hɔ̃ ƒe
fuwo. Wonɔa babla, elabena dziƒo xewo wonye. [Nyaƒoka la ɖi
ƒuƒlu—Tala.]…wonyia wo kple hɔ̃ ƒe nuɖuɖu.
165 Azɔ míede dzesi bena, “Le blemaŋɔliwo, to nɔnɔme vovovowo
me la, Eƒo nu na fofoawo to nyagblɔɖilawo dzi, le ŋkeke mamleawo
me to Yesu Kristo Eƒe Vi la me, to Eyama fɔfɔ ɖe tsitre tso kukuawo

dome.” Eye Eyae nye si le mía dome, le ƒe akpe eve megbe la, Yesu
ɖeka ma, menye nyagblɔɖilawo dometɔ aɖe o; Yesu, aleluya, Mawu
ƒe Vi si tsi tre lae!
166 Yesu gblɔ, gbeɖeka, Egblɔ be, “Dzidzime vɔɖ̃i wɔahasi le dzesi
biam, ke woana wo dzesi.” Dzidzime vɔɖ̃i wɔahasi. Ɣekaɤie xexeame
vɔɖ̃i wu, alo wɔa ahasi eye wòtro gbo, wu alesi wòle fifia?
167 “Abe alesi wònɔ le Yona ƒe ŋkekeawo me, abe alesi Yona nɔ bosro
ƒe dɔme ŋkeke etɔ̃ kple zã etɔ̃ ene la, nenema ke Amegbetɔvi la anɔ
anyigba ƒe tu me ŋkeke etɔ̃ kple zã etɔ.̃”
168 Ekema, “dzidzime vɔɖ̃i wɔahasi” laxɔ dzesia ɖe. Dzesi ka
ƒomevie? Tsitretsitsi ƒe dzesi. Eye ele mía si egbe, le ƒe akpe eve
megbe, Ekpɔtɔ le agbe. Ele mía dome, fiẽ sia, nye eyama ke etsɔ, egbe,
yi ɖe mavɔmavɔ me, le dzesi dem Eɖokui to Mawu ƒe nɔnɔme tɔxɛwo
me, le Nya si ŋugbe Wòdo la ɖem ɖe go le ŋkeke sia me. Amen.
169 Nya lae nye si. Azɔ ɖe míaxɔ dzesi la dzi sea? eyae nye nu evelia,
le ŋkeke mamleawo la, Eƒe dzesidede to Eƒe Via me. Midee dzesi.
170 Mawu ƒo nu na Mose le blemaŋɔliwo. Le Mose V 18:15 me, gblɔ
bena, “Aƒetɔ mia Mawu le Nyagblɔɖila ɖo ge na mi abe Nye ene.”
Azɔ milé ŋku ɖe ŋu. Emae nye Nya la. Nya lae nye ma. Emae nye
Mawu. Ema menye Mose ye o. Aleke Mose awɔ anya numa? Ame
wònye. Gake Mawu si, ƒo nu to Mose me ye, gblɔ nya sia. Miexɔe
sea? Esɔ gbe.
171 Azɔ mide dzesi Yesu, milé ŋku ɖe alesi Eƒe—Eƒe nɔnɔme tɔxɛwo
de dzesi ŋugbedodo Nya sia abe nyateƒe la ŋu. Ewɔe vavã. Wode
dzesie to nɔnɔme tɔxɛ sia si Mose gblɔ be Anye la me.
172 Wo dometɔ geɖewo, abe egbe ene la, wodi be yewoakpɔ kplɔla
gãa ɖe. “Oo, Dɔkta Ph. Asimesi sia. Edo tso Hartford Sukukɔkɔa me.”
Alo, “Edo tso teƒe gã-gãa ɖe nenema.” Ema menye Mawu ƒe dzesidede
aɖeke o. Kpao, kpao. Naneke nenema o. Nya lae nye nusi dea dzesi
Mawu. Mikpɔea?
173 Yesu menye agbalẽnyala o, Menye nunɔla o, eye Menye rabi, na
xexeame hã o. Enye aglãdzela, na xexeame.
174 Gake Mawu nɔ kpe ɖom Eƒe Nya la dzi le Eyama me, nusi wɔ
Eyama wonye Imanuel. Emae nye Eƒe dzesidede. Azɔ, afii la, Yesu sɔ
ɖe nusi tututu Mawu gblɔ to Mose dzi, le blemaŋɔliwo be Awɔ la nu,
nusi wɔ ge Wòle la.
175 Azɔ milé ŋku ɖe ŋu esime Wòdo go Petro, abe alesi míetsɔe wɔ
fefe nyitsɔ fiẽ, esime Wòdo go Petro eye wòyɔ Petro ƒe ŋkɔ nɛ. Dzesi
sia de dzesi Eƒe Mesianyenye, na Petro, elabena Nya la gblɔ bena,
“Aƒetɔ mia Mawu le Nyagblɔɖila ɖe ɖo ge na mi.”

176 Eye Petro, si nye Simon ɤemaɤi la do va, edo va afisi Eyama nɔ.
Tete Yesu kpɔe, gblɔ bena, “Wò ŋkɔe nye Simon, eye Yona vi nènye.”
Ema de dzesi Kristo ƒe de abe Nya ma si ŋugbe Mose do ene. Petro de
dzesi bena dzesi ma de dzesi Yesu abe Mesia ene. “Mawu nɔ Kristo
me,” amisisi hena ŋkeke mamleawo. Na Nataniel la…Miɖo ŋku dzi,
Eyɔ Simon ƒe ŋkɔ nɛ.
177 Azɔ, milé ŋku ɖii, na Nataniel la Egblɔ nusi wòwɔ la nɛ. “Esime
mienɔ atia te la Mekpɔ mi.” Ema ɖe Eyama fia abe Mesia ene.
178 Egblɔ be, “Wòe nye Mawu Vi la. Wòe nye Israel ƒe Fia.” Wodee
dzesi to ŋugbedodo Nya la ƒe nɔnɔme tɔxɛwo me bena Eyae anye
Mesia la. “Aƒetɔ mia Mawu le Nyagblɔɖila ɖe ɖo ge.”
179 Na nyɔnu sue si nɔ vudoa to la, Egblɔ nusi wònye la nɛ, eye emae
de dzesi Eyama abe Mesia si ŋugbe wodo la ene. Mikpɔea?
180 Eƒe de, Eƒe nɔnɔme tɔxɛwo, nye Nya la si le dzesi ɖem fia. Eƒe
nɔnɔme tɔxɛwoe ɖe fia be Nya la nye Mawu, eyata Mawu enye kem
le dzesi ɖem fia le Kristo me. Azɔ milé ŋku ɖii. Mide dzesii.
181 Na Petro la, Eɖe dzesi fia Petro to eƒe ŋkɔ yɔyɔ me. Ede dzesi
eɖokui na Nataniel to nusi wòwɔ la gbɔgblɔ nɛ me. Ede dzesi eɖokui
na nyɔnu la, to nusi wònye la gbɔgblɔ me. Nusi wò…amesi eyama
nye; nusi eyama wɔ; kple nusi nyɔnua nye. Ede dzesi Eƒe Mesianyenye
ƒe nɔnɔme tɔxɛ, si dze be wòanye Mesia ƒe nɔnɔme tɔxɛ la.
182 Mikpɔ ɖa nyɔnu sue la hã gblɔ nya ɖeka ma ke. “Amegã, mekpɔ
be nyagblɔɖila Nènye. Nyagblɔɖila ɖeke menɔ mía si o ƒe alafawoe
nye si. Míekpɔ hamewo fũ, dzrehehewo fũ kple kɔmahatsɔŋkɔ ƒe
dzrewɔwɔwo, gake nyagblɔɖilaa ɖeke menɔ mía si o ƒe alafawoe nye
si. Míenya bena ne Mesia va la, nusiae ade dzesi Eyama.”
183 Egblɔ be, “Eyae Menye, nye si le nu ƒom na wò.” Ðikeke aɖeke
mele eŋu o, “Eyae Menye.” Numa de dzesi Eyama.
184 Nyɔnu ʋusisidɔléla ma, de dzesi Eyama abe Nya la ene. Aleke?
To nusi Wòwɔ esime eƒe xɔse ka asi Eyama ŋu la me. Etrɔ kpɔ megbe
gblɔ bena, “Amekae ka asi Ŋunye?” Enya be nane dzɔ. Numa de dzesi
Yesu abe Mesia ene.
185 Exɔ edzi se, eye wògblɔ be, “Ne ɖe mate ŋu aka asi Eƒe awuʋlaya
ŋu ko la, nye lãme asẽ.”
186 Eyata kasia wònya ka asi eŋu ko la, Etrɔ, gblɔ bena, “Azɔ amekae
ka asi Ŋunye?” Eye wo katã wosẽ nu. Gake Eƒe Mesianyenye ƒe
nɔnɔme tɔxɛ…
187 Amen! Mexɔ se be mi ƒuƒoƒea, miele nua kpɔm. Miɖo to, esime
míele kpakpam.

188 Afimae wòka asi Eyama ŋu le. Ðewohĩ la, ame alafawo, nɔ
agbagba dzem be woaka asi Eŋu. Petro gɔ̃ hã ka mo na Eyama, gblɔ
be, “Tsyo, amesiame le asi kam ŋu Wò ɖe.”
189 Egblɔ be, “Ɛ,̃ gake amea ɖe ka asi Ŋunye si tovo.” Emae nye
vovototo la, xɔse ƒe asikameŋu ma. Mikpɔea? Ebe, “Ameaɖe ka asi
Ŋunye. Enye asikameŋu si to vovo. Megbɔdzɔ. Ŋusẽ do le Ŋunye.
Amewɔŋusẽ do le Ŋunye.” Azɔ, Etsi tre ɖe afima.
190 Azɔ, gɔ̃ hã Ye Ŋutɔ ƒe nusrɔl̃a ƒo nu, le gbɔgblɔ bubu me be, “Èle
nu ƒom—nu ƒom abe gegemea ɖe Nènye ene. Tsyo, amewo, amesiame
asi kam ŋu Wò.”
191 Milé ŋku ɖe Eƒe, milé ŋku ɖe Eƒe dzesidede la ŋu azɔ. Etrɔ megbe,
kpɔ ameha la dome. Etɔ asi nyɔnua dzi enumake. Megate ŋu ɤla
eɖokui ake o. Eƒo nu na nyɔnua le eƒe nɔnɔmea ŋu, gblɔ bena, “Eƒe
xɔse yɔ dɔe.”
192 Enyae, le esia me, bena, Hebritɔwo 4:12, “Nya la drɔã ʋɔnu
tamesusuwo, dzimedidiwo.” Eƒe nɔnɔme tɔxɛwo de dzesi Eyama be
enye “Mawu ƒe Nya si zu ŋutilã va le mía dome.” Amen.
193 Mesusu be numa kee de dzesi Eyama fiẽ sia, Yesu Kristo si tsi
tre la le agbe le mía dome fiẽ sia, nye eyama ke etsɔ, egbe, yi ɖe
mavɔmavɔ. Azɔ, abe alesi Hebritɔwo 13:8 nye nyateƒe la, Eƒe de ade
dzesi Eyama egbe, abe alesi wòwɔe tsã ma, le nɔnɔme ma ke me.
194 Mikpɔ Kleopa kple mamleawo ɖa, le tsitretsitsi la megbe la. Yesu
de dzesi Eɖokui to alesi Wòŋe abolo ma me, bena Ewɔe abe alesi
tututu Wòwɔe tsã ene hafi Woklãe ɖe ati ŋu. Eye woawo…Numa de
dzesi Eƒe nɔnɔme tɔxɛwo, elabena nenemae Wòwɔe tsã.
195 Azɔ ne Ele afisia fiẽ sia ɖe, aleke Wòade dzesi Eɖokui? Tututu abe
alesi Wòwɔe etsɔ ene, elabena Enye ɖeka ma ke egbe, eye wòanyee
tegbe. Emae nye dzesidede la. Hebritɔwo 4, wuien-…14 kple 15,
“Enyee fifia…” Egblɔ be, “Eyae nye míaƒe Nunɔla Gã si ŋu woate ŋu
aka kple míaƒe gbɔdzɔgbɔwo.” Enye míaƒe Nunɔla Gã fifi laa. Le Eƒe
tsitretsitsi megbe, le Eƒe ku megbe, le Eƒe ɖiɖi megbe, le Eƒe tsitretsitsi
megbe, le Eƒe dziƒoyiyi megbe, amen, Ekpɔtɔ ganye eyama ke etsɔ,
egbe, yi ɖe mavɔmavɔ, Nunɔla Gã aɖe si ŋu woate ŋu aka kple míaƒe
gbɔdzɔgbɔdzɔwo. Amen. Eyae Wònye, fifi laa, na ŋutsu kple nyɔnu
ɖesiaɖe le afisia si axɔe se la. Enye míaƒe Nunɔla Gã, ɖeka ma ke etsɔ,
egbe, yi ɖe mavɔmavɔ.
196 Ele agbe tegbe. Miexɔe se nenema? [Ƒuƒoƒea gblɔ be,
“Amen.”—Tala.] Eƒe nɔnɔme tɔxɛwo dea dzesi Eyama ɖaa abe ɖeka
ma ke si Wònye esime Wònɔ anyigba dzi. Ekpɔtɔ le agbe le afisia,
fiẽ sia, le Gbɔgbɔ Kɔkɔe la ƒe nɔnɔme me. Ele agbe tegbe. Eye Eƒe

nɔnɔme tɔxɛwo dzea Eyama yome, tututu abe alesi wònɔna kokoko,
ne nye be Ekpɔtɔ le agbe.
197 Meda akpe, fiẽ sia, bena, “Mawu, le blemaŋɔliwo to nɔnɔme
vovovowo me ƒo nu na fofoawo to nyagblɔɖilawo dzi, eye le ŋkeke
mamlea siawo me to Yesu Kristo Ye ŋutɔ Via me.”
198 Míatɔwo, nyemenya be meƒo nu didi nenema o. Meŋlɔ be be
nenema wòle. Medo taflatse. Manɔ…manɔ te.

Mina míado gbe ɖa.
199 Dziƒo Fofo, Mawu nublanuikpɔla gã! Aƒetɔ, me—me…ɖewohĩ
meƒo nu sɔgbɔ akpa. Mele gbe dom ɖa, Mawu, ne mewɔe la, Tsɔe
kem dzro. Gake, Aƒetɔ, nyemate ŋu abia tsɔtsɔke ɖe nusi megblɔ ya
ta o. Megblɔ nusi tututu Nègblɔ le Wò Nya la me le afisia.
200 Azɔ nya ɖeka alo eve tso Wò gbɔ la, Aƒetɔ, ɖewohĩ amesiame si
le afisia akpɔe fiẽ sia. Ema ɖeɖe la, dɔlélawo lakpɔ dɔyɔyɔ ne wokpɔ
bena Èkpɔtɔ nye míaƒe Nunɔla Gã kɔkɔtɔ la. Mele gbe dom ɖa, Aƒetɔ,
le minuti ʋee siawo me, bena Nàna Gbedeasi sia naganɔ agbe ake
vavã. Na nusi megblɔ abe Nya ene la, nà Wò nɔnɔme tɔxɛwo nade
dzesi Wò le mía dome, fiẽ sia dzro, bena Nènye ɖeka ma ke etsɔ, egbe,
yi ɖe mavɔmavɔ, elabena Yesu ƒe Ŋkɔ mee míebiae le. Amen.
201 Le ɤeyiɤi via ɖe ko me azɔ la. Míe, me—metsi megbe vie, gake
ɖe mialɔ̃ aɖe mɔ míawɔ gbedoɖametafli sue aɖe le minuti wuiatɔ,̃ alo
blaeve aɖewo mea? Ne mielɔ̃ la, mido asi ɖe dzi, agblɔ be, “Míe…”
Esɔ gbe, akpe—akpe na mi. Medo ŋugbe be maɖe asi le mia ŋu le ga
asieke kple afã me. Game la su fifia; egasusɔ minuti blaeve. Eyata ne
ɖe mialɔ̃ anam minuti ewo la, maɖabla kaba.
202 Mina míakpɔ, ekae nye gbedoɖameta gbalẽvi si womã egbea?
[Nɔviŋutsua ɖe gblɔ be, “O.”—Tala.] O yea? Nuka, afikae míeto dzi
tso nyitsɔ fiẽ, ɖeka, ɖeka yea? [“Mesusu be ɖeka ye.”] Ɛ̃ ɖe, uh-huh.
203 Eye emegbe míe, etsɔ fiẽ, ɖeka míe…Gbɔgbɔ Kɔkɔe la…Menɔ to
ɖom egbea, eye megbugbɔ nɔ nusi wogblɔ la gblɔm. Woƒe ɖewo nye
Franse ŋkɔwo, menɔ…Gbɔgbɔ Kɔkɔe la; mɔnu ɖeka si mate ŋu tsɔ
wɔe la, milala ko miakpɔ.
204 Mikpɔea, ɤeaɖewoɤi ne èkpɔ ŋutega la, ele be woatrɔe eye woaɖe
egɔme. Woɖe gɔme. Ŋutega, le abe ne èkpɔ—ne èkpɔ alẽ—alẽvi la,
numa gɔme ate ŋu anye alẽfu. Mikpɔea, ele be eƒe gɔmeɖeɖe hã nanɔ
asiwò, mikpɔea, eye nàtrɔ ŋutega ma eye nàɖe egɔme.
205 Ke mede dzesi etsɔ fiẽ be, nye—nyemete ŋu le Franse ŋkɔ mawo
yɔm o, ele nam be mayɔ wo ɖeka ɖeka.
206 Le Afrika kple Gbegãdzitɔ mawo kpakple trɔsubɔlawo, kple
bubuawo gbɔ la, eva hĩa be woayɔ woƒe ŋkɔ ɖeka ɖeka, agblɔ amesi



26 NYA SI WOGBLƆ LA

wonye la na wo, ayɔe ɖeka ɖeka le woƒe gbegbɔgblɔ me. Woawo la,
woanya nusi wònye, kasia ènya yɔe ɖeka ɖeka ko. Gake, mikpɔea,
gake Eyama nya gbegbɔgblɔwo katã. Eyae nye Mawu Mavɔ la.
207 Mina míato dzi fiẽ sia tso, míagblɔ be, blaadre vɔ atɔ,̃ yi alafa
ɖeka, le O me. O ye, nenemae wògblɔa? Me…[Nɔviŋutsua ɖe gblɔ
be, “Ɛ.̃ O ye.”—Tala.] O, O. Ɛ̃ ɖe. Esɔ gbe. Ameka sie gbedoɖameta
gbalẽvi blaadre vɔ atɔl̃ia le, mina makpɔe? Le O me, gbedoɖameta
gbalẽvi O, blaadre vɔ atɔ,̃ do asi ɖe dzi, ameka ke si wòɖa le o. O tɔ.
Esɔ gbe. Zɔ va afisia. Blaadre vɔ atɔ,̃ blaenyi, blaenyi vɔ atɔ,̃ blaasieke,
blaasieke vɔ atɔ,̃ alafa ɖeka, va afisia godzi ne èlɔ̃ ko. Esɔ gbe, enye,
miɖo ɖe fli me le afisia, kaba kaba, elabena game manɔ mía si o.
Medi be maka ɖe dzi be miele ewɔ ge.
208 Kpɔ wò gbedoɖameta gbalẽvi dzi. Nàkpɔ amesi le wò axadzi ƒe
gbedoɖameta gbalẽvi dzi. Nukae…Ke ne ameaɖe kplibɔ tsi anyigba
la, mitutu wo de gbedoɖameta fli la me. Ekema ne O ye woxɔ la, abe
O tututu, blaadre vɔ-…
209 Blaadre vɔ atɔ̃ yi alafa ɖeka, miɖo ɖe fli me le afisia tututu, ne
mielɔ̃ ko. Afika ke miele, le dzianɔƒewo, afika kee hã la, miɖi va afisia,
ne miaɖo flia me kaba, ne mielɔ,̃ ale be míate ŋu akpɔ ɤeyiɤi.
210 Azɔ mi ame mamlea siwo le afisia, si mexɔ gbedoɖameta gbalẽvi
o la, ɖe mialɔ̃ ado asi ɖe dzi agblɔ be, “Nyemexɔ gbedoɖameta gbalẽvi
o, Nɔviŋutsu Branham, gake mexɔe se”? Mido asi ɖe dzi.
211 Azɔ miɖo ŋku dzi, mele nu ƒo ge na mi tso Nunɔla Gã la ŋu. “Enye
Nunɔla Gã si ŋu woate ŋu aka kple míaƒe gbɔdzɔgbɔdzɔwo.” Eyae
nye Yehowa-Jireh, “Aƒetɔ la ƒe vɔsalã si wòna.” Eyae nye Yehowa-
Rapha, “Aƒetɔ si daa gbe le wò dɔléléwo katã ŋu.” Miexɔ esia sea?
[Ƒuƒoƒea gblɔ be, “Amen.”—Tala.] Eyae nye Yehowa-Manasseh. Enye
akɔtakpoxɔnu, enye akpoxɔnu, míaƒe ŋutifafa, Ekpɔtɔ nyee. Enyo,
ame nenie xɔe se bena Yehowa ƒe ɖeɖekpɔkpɔ ŋkɔ mawo la wozãe
na Yesu? [“Amen.”] Kakaɖedzitɔe, Ele be wòanyee. Ne Enye—ne
Enye…Nukaŋutie, womate ŋu amã wo me o, eyata ele be Wòanye
wo katã. Eye ne Ekpɔtɔ nye Yehowa-Jireh la, Enye Yehowa-Rapha.
Ne Enye Yehowa-Jireh la…Eƒe Yehowa-Jireh, nyenyee nye “Aƒetɔ ƒe
vɔsalã si wòna hena xɔxɔkpɔkpɔ,” emegbe Enye Yehowa-Rapha si
“daa gbe le míaƒe dɔléléwo ŋu.” Amen. Mawu ɖeɖe gbɔ ko Dɔyɔyɔ
ate ŋu atso ava.
212 Esɔ gbe, esime amewo aɖo ɖe fli me la; game mele asinye be
makpɔ amesi wonye kple nusi wonye la o. Gake azɔ, amesiwo katã
le xexe afima nya be nyemenya yewo o la, mido asi ɖe dzi, miagblɔ
be, “mehĩa Mawu. Gake mènyam o, Nɔviŋutsu Branham, gake mehĩa
Mawu. Ðeko mado asi ɖe dzi.”

213 Azɔ ne mialɔ̃ la minɔ te na minuti ʋeea ɖewo, milé ŋku ɖii, mikpɔ
nyuie, mizi ɖoɖoe. Azɔ menye ɖe medi be magblɔ, esime megblɔ be,
“mizi ɖoɖoe la,”…Ne Aƒetɔ la wɔ nane la, miadi be miakafu Aƒetɔ
la; ema ya subɔsubɔe. Gake nusi medi be magblɔe nye be, “anɔ du
sim yi afisiafi, atsi tre,” mienyae, ema medze bubu o. Mikpɔea? Ke
Gbɔgbɔ Kɔkɔe la vɔña ŋutɔ, evɔña ŋutɔ. Mikpɔea? Ne numa ƒe ɖe va
me ko la, edzona le gbɔnye, eye maganɔ ʋiʋlim, ake, mikpɔea. Gake
ne miaɖo to la!
214 Mieɖo ŋku Eƒe ŋugbedodo gbãtɔa dzia? “Kplɔ amewo be woaxɔ
dziwò se, eye nàɖi anukware, naneke manɔ te ɖe wò gbedodoɖa ŋku
me o.” Mieɖo ŋku esia dzia? [Ƒuƒoƒea gblɔ be, “Amen.”—Tala.] Ele
teƒe. Eye emae nye…Nyemekpɔe wòda ƒu kpɔ haɖe o, eye mada ƒu
o. Mawu ye.
215 Azɔ míawɔ kaba kple gbedoɖameta fli la, ale be míate ŋu akplɔ
geɖe alesi nu míate ŋui la ato eme, amewo gblɔm mele. Gake mi
amesiwo xɔ gbedoɖameta gbalẽviwo eye womeyɔ mi fiẽ sia o la, milé
miaƒe agbalẽvia ɖe asi, míegbɔna mia dzi ɖo ge. Esɔ gbe.
216 Azɔ mi amesiwo le xexe afima siwo si gbedoɖameta gbalẽvi mele
o la, miɖo ŋku dzi. Alo, mi amesiwo le xexe afima, gbedoɖameta
gbalẽvi le mia si alo meli o, mixɔe se ko bena Ele abe Hebritɔwo
ta 4 lia le afisia. “Enye Nunɔla Gã si ŋuti woate ŋu aka kple míaƒe
gbɔdzɔgbɔdzɔ ƒe vevesesewo.” Mikpɔ ɖa ne Ekpɔtɔ nye…Mikpɔ ɖa be
ɖe Yehowa ɖɔli Eɖokui le Eƒe dukɔ dome, abe alesi Wòwɔe le Sodom
ƒe ŋkekewo mea. Esɔ gbe.
217 Esɔ gbe, amegã. Azɔ mina míado gbe ɖa, azɔ, minɔ bubudede me.
Azɔ miɖo ŋku dzi, Nya ɖeka tso Mawu gbɔ la ewu esi ame ɖesiaɖe
ate ŋu agblɔ. Azɔ, ŋutsu sia si le afisia la, nye—nyemenyae o. Gake
mesusu be eya…Ènye amedzro nam, alo oa, amegã? [Nɔviŋutsua ɖo
ŋu be, “Ɛ.̃”—Tala.] Amedzroe nènye. Míenya nu ɖeka, eyae nye be
mí kpakple eve la míatsi tre ɖe Mawu Ŋkume gbeɖeka; abe ame ene
la, míava do go le Afima. Zi gbãtɔe nye sia míele go dom.
218 Azɔ ne èva afisia, ne èle dɔ lém, nyemenya o la; ate ŋu anye nu
bubua ɖe, mikpɔea. Gake ne me—ne meda asi ɖe dziwò, gblɔ be,
“Kafukafu na Aƒetɔ la! Heyi, wò lãme nasẽ la.” Esu nenema. Nàte ŋu
axɔ ema dzi se. Gake nukae adzɔ ne Egblɔ nusi le dzɔdzɔm ɖe dziwò
ya na wò? Azɔ, mikpɔea, ema to vovo, ekema mienya be esia de
dzesi Eƒe nɔnɔme tɔxɛwo. Mikpɔea, ema manye nye nɔnɔme tɔxɛwo
o. Ame menye; nyemate ŋu anya naneke tso eŋu o. Megblɔe nɛ fifia,
“nyemenya wò o.” Eya hã menyam o. Gake nukae esia awɔ? Esia ade
dzesi Yesu Kristo si nye eyama ke etsɔ, egbe, yi ɖe mavɔmavɔ me la
ƒe nɔnɔme tɔxɛwo. Numa nyanya mate ŋu anye nye o, mate ŋu anye
nye o, elabena nyemenya ŋutsu la o. Mado nye asi ɖe dzi; Nya lae

nye si le afisia. Mikpɔea? Nyemenyae o. Eya hã menyam o. Ke boŋ
Yesu Kristo ƒe nɔnɔme tɔxɛwo…
219 Ne nye be Yesu tsi tre afisia, eye eya, si lé dɔ, ne egblɔ bena,
“Aƒetɔ Yesu, yɔ dɔm la,” nukae Yesu agblɔ nɛ mahã? “Mewɔe vɔ
xoxo.” Ele teƒea? [Ƒuƒoƒea gblɔ be, “Amen.”—Tala.]
220 “Woƒoe ɖe míaƒe dzidadawo ta; to Eƒe kabiwo me woyɔ dɔ mí.”
Ðeɖekpɔkpɔ si katã ate ŋu asu mía si la wowu nu le Kalvaria. Tso
afima dzi la, ehĩa xɔse, be woaxɔ dɔ si nu wowu la dzi se. Ele teƒea?
[Ƒuƒoƒea gblɔ be, “Amen.”—Tala.] Esɔ gbe.
221 Azɔ, azɔ ne Yesu le agbe, eye meƒo nu le Eƒe Nya ŋu la…Yee ma,
gatrɔ va gblɔenyenye kple xɔse ma gbɔ ake, le Eƒe Nya dzi xɔxɔ se me.
Esime Wòdo gom zã ma me la, Egblɔ be, “Ava va me na wò be nànya
woƒe dzimenyaɤaɤlawo gɔ̃ hã. Ne womexɔ asiƒome ƒe dzesi gbãtɔ ma
dzi se o la, woava xɔ esia ya dzi se.” Mikpɔea? “Ne womewɔ nenema
o la, ekema ʋu aƒo fi de anyigba.”
222 Abe alesi tututu wòwɔ le Mose ŋɔli ene. Egblɔ be, “Ne womexɔ
dzesi eveawo dzi se o la, ekema kɔ ʋu ɖe anyigba,” mikpɔea, “kɔ tsi
ɖe anyigba, azu ʋu.”
223 Azɔ ɖeko medi be makpɔ ɖa be, ɖe mate ŋu akpɔ nusi nye wò kuxi
la mahã, ema aɖikɔ na wò eye wòana nàxɔ se, alo oa? [Nɔviŋutsua
gblɔ be, “Godoo.”—Tala.] Mienyaa ele be wòanye Yesu Kristo, Amesi
nu mele nu ƒom le la ƒe nɔnɔme tɔxɛwo.
224 Ŋutsu sia, esi mekpɔe, wòzɔ yi megbe la. Vɔvɔlia ɖe tsyɔ̃ edzi.
Naneke kura meli si atike awɔ atsɔ kpe ɖe ŋutsu la ŋu o. Eɖo kudo
nu. Ele teƒe. Wòwɔ dɔ nɛ, eye dɔ si wowɔ nɛ la nye aɖuɖɔtuedɔ ƒe
dɔwɔwɔ. Ke kansa ye, eye kansa la kaka ɖe mewò katã. Ne ele teƒe la,
do asi ɖe dzi. Mawu ɖeɖe ko ate ŋu ayɔ dɔ wò. [Nɔviŋutsu la gblɔ be,
“Aleluya! Aleluya! Aleluya!”—Tala.] Gake, kpɔ ɖa, medi be magblɔ
nya ɖe na wò, amegã. Gbɔgbɔvɔ̃ ma ate ŋu anɔ ɤaɤla ɖe dɔkita ƒe hɛ
la, gake mate ŋu anɔ ɤaɤla ɖe Mawu ya o. Nèxɔe se nenema? Nèxɔe
sea? [“Oo! Oo!”] Ekema mele gbe dom ɖa, bena, le Yesu Kristo ƒe
Ŋkɔ me la, nua nedzo le eme, ne ŋutsu la natsi agbe. Naneke o; ɖeko
megbɔdzɔ. Esɔ gbe.
225 Nye kple wò míenya mía nɔewo o, ŋutsua ɖe kple nyɔnua ɖe
wodo go. Azɔ, abe ŋutsu ene la, nyemenya wò o. Eye ɖewohĩ, abe
nyɔnu ene la, wò hã mènyam o; eye mènya nye ŋkɔ alo kpɔ, nye
foto, alo nane nenema o. Ke míenya mía nɔewo o. Emawoe nye míaƒe
dewo. Míenya mía nɔewo ƒe de o. Gake Kristo ƒe nɔnɔme tɔxɛwoe,
Eyae nye Nya la, eye Nya la ŋugbe ye wodo na ŋkeke sia. Nèse meƒo
nu tso eŋu. Ekema Eƒe nɔnɔme tɔxɛwo ade dzesi Eyama le afisia.
Menye nyee ade dzesi Eyama o. Nyemenya wò o. Nèse gɔme. Míaƒe—

míaƒe ƒuƒoƒea se esia gɔmea? [Ƒuƒoƒea gblɔ be, “Amen.”—Tala.]
Mikpɔea? Ame—ame menye. Nɔviwòŋutsu ko menye.
226 Abe alesi nyɔnua le vudoa to, gblɔ nane si mele yiyim nyuie o
la, nane mele yiyim nyuie le gbɔwò o, alo nusi dim nèle, alo nusi
ta nèle afisia ɖo la. Mawu nanye ema ƒe ʋɔnudrɔl̃a. Èle fu kpem le
ʋuvɔlãmedɔ sime. Ele teƒe, alo oa? [Nɔvinyɔnua gblɔ be, “Ɛ.̃”—Tala.]
227 Me—mele nusia klim atraɖie, amea ɖe ebum be ɖe mesusui kpɔ.
Nyemesusui kpɔ o. Kpao. Zi ɖeka le ɤeyiɤi ɖesiaɖe me la, mesea
numa le menye, ameaɖe. Màgate ŋu aɤla wò susuwo fifia o. Azɔ le
esia me la, menya, ɖikela gã evea ɖewo nɔ anyi ɖe afisia. Mikpɔea?
Eyata ɖo ŋku dzi azɔ be mate ŋu ayɔ wò hã, wò ŋkɔ, Mawu ate ŋui,
eyata tɔte numa bubu. Nà maɖee fiawò.
228 Kpɔ afii, aƒenɔvi. Kpɔ gbɔnye. Nyemenya nusi Wògblɔ na wò o,
gake me—menya nusi Wònye. Eye emae nye Eƒe nɔnɔme tɔxɛ siwo
wode dzesi. Ɛ,̃ ʋuvɔlãmedɔ ye, ʋu, tsi.
229 Azɔ, afisia, afisia nane li. Míakpɔ ne wobu esia be enye nususukpɔ
ko. Via ɖe le asiwò si ta nèle gbe dom ɖa, esi le afisia. [Nɔvinyɔnua
gblɔ be, “Ɛ.̃”—Tala.] Ele teƒe. Eɖo, ɖe vetome nɛ, [“Ɛ̃ ɖe.”], veme,
vehlome. Wogbɔna dɔ wɔ ge nɛ. Mele teƒe oa? [“Ɛ.̃”] Tsɔ takuvi ma
yi ɖa dae ɖe edzi, eye nàxɔe se. [“Ɛ.̃”] Mègake ɖi o. Mahĩa dɔwɔname
o. Azɔ xɔe se kple wò dzi blibo.
230 Aleke nèfɔe? Nuae nye be, na nyɔnu si le afisia la, èle vɔvɔm̃ le
nane ŋuti. Èle vɔvɔm̃ bena dzigbedzesi la zu kansa. Uh-huh, uh-huh.
Azɔ heyi, nàxɔ se, eye manɔ nenema o. Heyi ko, nàxɔ se kple wò dzi
blibo. Nɔnɔme tɔxɛ mawo, menye tɔnye o; Eyama tɔwoe!
231 Nèxɔe se azɔa? [Ƒuƒoƒea gblɔ be, “Amen.”—Tala.] Ele be esia
nana amesiame naxɔe se. [“Amen!”]
232 Azɔ, nyemenya wò o. Amedzroe menye na wò. Mawu nya wò.
Nèxɔ esia sea…? Ènya be nyemenya ye o, eye nènya be yemenyam
o, ekema ɖe nèxɔe se bena Gbɔgbɔ sia si le nu ƒom la mate ŋu anye
nye gbɔgbɔ oa? Elabena, nye, abe ame ene la, nyemenya wò o. Gake
ŋugbedodo Nya ƒe nɔnɔme tɔxɛ la nye Nya si ɖana wu yi nueve, eye
wòdrɔã ʋɔnu susuwo kple dzimedidiwo.
233 Èlé dɔ vevie. Èlé nyɔnu me dɔ, si kuɖe vidzidɔ ŋu, ke kansa
le vidzidɔa me. Eye nèyi ɖazã atikea ɖe ƒomevi, enye radium ƒe
atikewɔwɔ, ke nu ɖeka si wòwɔ koe nye be ekakae ɖe wò lãwòme keŋ.
Eye nèle—nèle kuku ge ne Mawu meyɔ dɔ wò o. Esia nye nyateƒe.
Nèxɔe se azɔ bena Ayɔ dɔ yea? [Nɔvinyɔnua gblɔ be, “Ɛ.̃”—Tala.]
Dziƒo Mawu la naka mo na gbɔgbɔ vɔ̃ ma si ɤla ɖe dɔkita dzro.
[“Oo!”] Ate ŋu aɤla ɖe radium, ke menye ɖe Gbɔgbɔ Kɔkɔe la ya

o. Heyi, xɔ Eyama dzi se, azɔ, nɔvinyɔnu. Mègake ɖi kura o, ke
boŋ xɔe se.
234 Èxɔe se be Mawu ate ŋu ada gbɔxidɔ ma, ayɔ dɔ wòa?
[Nɔviŋutsua gblɔ be, “Ɛ.̃”—Tala.] Èxɔe sea? Ekema lé wò mɔ nàyi,
nànɔ dzidzɔ me, anɔ gbɔgblɔm be, “Akpe na Wò, Aƒetɔ. Mexɔe se be
nye gbɔxi la dzo.”
235 Èdɔ̃ nyuiea? Ètsi dzodzodzoe. Ètsi dzodzodzoe eteƒe didi. Le eme
afima la, ehe dɔgbomebi va wò dɔgbome, si na be wò—wò dɔgbo
ɖo kuxi. Ke èdi…Èdi be yeaɖu yeƒe fiẽnuɖuɖua? Ðe nàlɔ̃ awɔ nusi
magblɔ na wò be nàwɔa? Heyi, ɖaɖu nu, le Aƒetɔ Yesu ƒe Ŋkɔ me.
236 Èxɔe se kple wò dzi bliboa? [Nɔvinyɔnua gblɔ be, “mexɔe
se.”—Tala.] Ewɔ abe, nènye aƒenɔ dzetugbe ŋutɔa ɖe. Èxɔe se be
menye Eƒe subɔlaa? [“Amen.”] Èxɔe se be Eƒe nɔnɔme tɔxɛwo ate ŋu
anɔ afisia, na…Nya la, Ŋutɔ, kple ŋkeke sia ƒe ŋugbedodo, “Dɔ siwo
wɔm Mele la miawo hã miawɔe”? [“Amen.”] Nyemate ŋu ayɔ dɔ o.
Ewɔ esia xoxo; gake Eƒe nɔnɔme tɔxɛwoe ɖena Eyama fiana, ate ŋu
agblɔ nusi mele yiyim nyuie kple wò. Nèɖo aƒenɔwo ƒe kuxi, nyɔnu
ƒe kuxi. [“Ɛ,̃ amegã.”] Èxɔe se be Mawu adae fifiaa? [“Ɛ.̃ Amen.”] Lé
wò mɔ nàyi, magaɖe fu na wò azɔ o. Xɔe se kple wò dzi blibo.
237 Èxɔe se be menye Eƒe subɔlaa? [Nɔvinyɔnua gblɔ be, “Ɛ,̃
amegã.”—Tala.] Ne Mawu gblɔ nusi nye wò kuxi la nam ɖe, nàxɔe
se be enye Yesu Kristo ƒe nɔnɔme tɔxɛwoa? Ele megbewò. Megali o.
Heyi, nàxɔ se kple wò dzi blibo. Xɔe se.
238 Aƒenɔ, va. Wò hã ƒodome kuxi le dziwò. Xɔ se kple wò dzi blibo,
nàyi ɖa ɖu wò fiẽnuɖuɖu. Ŋlɔe be. Yesu Kristo da gbe le ŋuwò.
239 Va. Wò kuxi lae nye wò ʋu. Ènye aɖuɖɔvividɔléla. Èxɔe se bena
Mawu ada gbe le ŋuwò ayɔ dɔ wò tso numa mea? Lé wò mɔ nàyi,
anɔ gbɔgblɔm be, “Akpe na Wò, Aƒetɔ Yesu,” da gbe le ŋuwò. Heyi,
nàxɔ se kple wò dzi blibo.
240 Va. Wò dzime, èxɔe se bena Mawu ayɔ dɔ dziame ada gbe le
ŋuwòa? Lé wò mɔ nàyi, nànɔ dzidzɔ me, anɔ gbɔgblɔm be, “Akpe na
Wò, Aƒetɔ Yesu.”
241 Wò hã nane mele nyuie le wò dzime o. Nɔ azɔli dzi ko, nànɔ
gbɔgblɔm be, “Akpe na Wò, Aƒetɔ. Mehaya.” Xɔe se kple wò dzi blibo.
242 Wò hã dzimeveame ƒe kuxi le dziwò. Kae nènya tso numa ŋu?
Xɔe se kple wò dzi blibo azɔ, nàlé wò mɔ nàyi eye wò lãme nasẽ. Xɔe
se be Yesu Kristo da gbe le ŋuwò. “Ne àte ŋu axɔ se la, nuwo katã le
bɔbɔe.” Esɔ gbe.
243 Nukae adzɔ ne nyemegblɔ nya ɖeke na wò o, ɖeko meto eŋu yi
da asi ɖe edzi ɖe, nèxɔe se be ahayaa? Wokpɔ nusi mele yiyim nyuie

o. Èxɔe se be ahayaa? Va afii. Melé fu gbɔgbɔ vɔ̃ sia, le Yesu Kristo
ƒe Ŋkɔ me. Mawu ƒe ŋusẽ nayɔ dɔ ɖevi la dzro. Amen. Mègake ɖi o,
mègake ɖi kura o, eye eƒe lãme asẽ. Xɔe se kple wò dzi blibo.
244 Ne Mawu meyɔ dɔ wò o la, ànɔ bunɔkpo dzi gbeɖeka, le
ƒunukpeƒedɔ ta. Ke nèxɔe se bena Mawu ada wò ƒunukpeƒedɔ laa?
Ekema heyi, nàgblɔ be, “Akpe na Wò, Aƒetɔ. Maxɔ Dziwò se, eye Wò
la da gbe le ŋunye.” Esɔ gbe.
245 Va azɔ. Wò ƒee nye ma vavã. Ètsi dzodzodzoe vavã. Ètsina
dzodzodzoe, le fiẽwo me. Ne èwɔ dɔ kple bubuawo keŋ la, ètsina
dzodzodzoe vavã. Èxɔe se azɔa? Magaɖe fu na wò azɔ o. Lé wò mɔ
nàyi, anɔ gbɔgblɔm be, “Akpe na Wò, Aƒetɔ Yesu.”
246 Amegã, va. Èxɔe se be Mawu dana dzidɔa? [Nɔviŋutsua gblɔ
be, “Ɛ.̃”—Tala.] Ada gbe le wò dzia ŋua? Yi edzi nànɔ zɔ ɖem, anɔ
gbɔgblɔm be, “Akpe na Wò, Aƒetɔ. Mexɔe se kple nye dzi blibo.”
247 Mawu dana Yɔmekpe, daa gbe le ameŋu, hã. Èxɔ esia se, amegã,
kple wò dzi bliboa? [Nɔviŋutsua gblɔ be, “mexɔe se.”—Tala.] Esɔ
gbe. Lé wò mɔ nàyi anɔ dzidzɔ kpɔm, anɔ gbɔgblɔm be, “Akpe na
Wò, Aƒetɔ Yesu.”
248 Kae kuɖe mi amesiwo le xexe afima ya ŋu, miexɔe sea? Kae kuɖe
ameha la ŋu? Mia dometɔ aɖewo le ameha la dome la mixɔ se azɔ.
249 Ŋutsu sia si nɔ anyi ɖe afisia tututu, si ŋu dzɔfitodɔ le la, ɖe
nèxɔe se bena Mawu ada dzɔfito kuxi la? Esɔ gbe, àte ŋu axɔ nusi
nèbia, ekem. Amen.
250 Ʋusɔgbɔdɔléla ɖe, nɔ anyi ɖe emegbe afima. Èxɔe se bena
Mawu ada wò ʋusɔgbɔdɔ laa? Edzo le dziwò, amegã. Nyemenyae
o, nyemekpɔe le nye agbe me kpɔ o.
251 Mebe, amegã, èxɔe se be lãmedegaame ma le wò lãme, si nye
lãmekawo ƒe gadedeame ma la, èxɔe se bena Mawu ayɔ dɔea? Èxɔe
sea? Do asi ɖe dzi ne èxɔe se. Esɔ gbe.
252 Srɔw̃ò si nɔ anyi ɖe afima, tagomeʋẽʋẽdɔ le fu ɖem nɛ. Èxɔe se
be adzo le ye hã, dzia, nɔvinyɔnu?
253 Aƒenɔ si nɔ anyi ɖe mía megbe afima tututu, le lãmekaveamedɔ
lém. Èxɔe se bena Mawu ada lãmekaveamedɔ na wòa, aƒenɔ?
254 Aƒenɔa ɖe nye si do kotu suea ɖe, kotu dzĩa ɖe le ŋu, le afisia. Enɔ
anyi ɖe afima. Ye hã, ɖo tagomeʋẽʋẽdɔ ƒe kuxi. Èxɔe se bena Mawu
ada gbe le wò tagomeʋẽʋẽdɔ ŋua? Do asi ɖe dzi, ne èxɔe se.
255 Ame ɖesiaɖe si le afisia si xɔe se bena Yesu Kristo ƒe nɔnɔme
tɔxɛwo le mía dome, fiẽ sia la, do asi ɖe dzi, nàgblɔ be, “mexɔe se.”
[Ƒuƒoƒea dzɔ dzi gblɔ be, “mexɔe se!”—Tala.]

256 Amesiame si le xɔa me afisia, si alɔ̃ be yeaxɔ Eyama abe eƒe dɔyɔla
ene la, netsi tre ɖe eƒe afɔwo dzi, wòagblɔ be, “mexɔe se.” Mikɔ ta
dzi. Mitso, le miaƒe zikpuiwo me, nuka kee wònye hã. Yesu Kristo
nye eyama ke etsɔ, egbe, yi ɖe mavɔmavɔ. Metsɔe na mi, le Aƒetɔ
Mawu ƒe Ŋkɔ me. 

